
ЛэжьапIэншэхэм яIэ хэкIыпIэхэр

IэщэкIэ  ЗэщIэузэда  Къарухэр 
нэхъ  лъэщ  ящIынущ

Дунейм и къэхъугъэ нэхъыщхьэ дыдэщ 
бзэр. ЩIы хъурейм лъэпкъыу тетым я тхы-
дэр, зэрахьэ хабзэхэр, адрейхэм къазэ-
рыщхьэщыкI я лъэпкъ нэщэнэхэр, гупсы-
сэкIэмрэ псэукIэмрэ къозыгъащIэу щыIэр 
абыхэм я анэдэлъхубзэрщ. Анэдэлъхубзэр 
бзэ къудейкъым - ар лъэпкъым и гущIэм 
узэрынэсыф, и гупсысэхэм уазэрылъэ-
Iэсыф IункIыбзэIух лъапIэщ.

АНЭДЭЛЪХУБЗЭМ и дунейпсо махуэр 
зэрагъэуврэ мы гъэм илъэс 25-рэ ирокъу. Зи 
бзэр  нэсу къэзымыгъэсэбэп лъэпкъым и 
къа рур  хуэмурэ щIокIуэсыкIри, ар нэгъуэщI-
хэм яхошыпсыхьыж. Аращ 1999 гъэм ЮНЕ-
СКО-м анэдэлъхубзэхэр хъумэным хуэунэтIа 
унафэ щхьэхуэ къыщIищтар. Ар траухуауэ 
щытащ ма заем и 21-м - 1962 гъэм и апхуэдэ 
махуэм зи анэ дэлъ хубзэр зыхъу мэжыну 
къэува цIыху гупышхуэ Бангладешым 
щызэтраукIат. А махуэр дунейпсо тхыдэм 
къыхэнащ къарурэ бжыгъэкIэ нэхъыбэ 
лъэпкъым зи гуащIэр мащIэ, зи хуиты-
ныгъэкIэ дэкъуза лъэпкъыр зыхидзэ фынкIэ 
хъуну бэлыхьым и щапхъэ фIыцIэу. Апхуэдэ 
афIэкIа къэбгъэхъу зэрымыхъунум, сыт 
хуэдэ лъэпкъри и бзэм хуэсакъын зэры-
хуейм я дамыгъэщ а махуэр.

2000 гъэ лъандэрэ Анэдэлъхубзэм и ду-
нейпсо махуэр къэрал куэдым щагъэлъапIэ, 
лъэпкъхэр хъума хъунымкIэ бзэхэм яIэ 
мыхьэнэшхуэм иджыри зэ псори иригъэ-
гупсысыжу, ди анэ дэлъхубзэр мыкIуэдыжын, 
абы зиужьын папщIэ, ди къэралымрэ дуней 
псомрэ щызекIуэ хабзэхэр ди тегъэщIапIэу, 
дэтхэнэми ди къалэн дгъэ зэ щIэным ды-
къыхуриджэу. Урысейр къапщтэмэ, анэдэлъ-
хубзэхэм яIэ щытыкIэм щыкIэлъоплъ Лъэпкъ 
зэхущытыкIэхэмкIэ къэрал советым,  УФ-м и 
Президентым и нэIэм щIэту лажьэм. Абы 
къи щта унафэм тету, УФ-м Егъэджэныгъэ 
IэнатIэм кIэлъыплъынымкIэ и федеральнэ 
къулы къущIапIэм лъэпкъ щIыналъэхэм 
иджыблагъэ къыщихутащ анэдэлъхубзэхэр 
курыт школхэм щегъэджынымкIэ цIыхухэм 
яIэ хуитыныгъэхэр гъэзэщIа зэрыщыхъу 
щIыкIэр. А IэнатIэм и IэщIагъэлIхэр ди рес-
публикэм къыщыкIуам, къапщытащ КъБР-м 
щызекIуэ хуитыныгъэхэм я актхэр, зэреджэ 
щIыналъэ базиснэ планхэр, анэдэлъхуб-

зэхэр егъэджыным епха методикэ чэн-
джэщхэр, адыгэбзэмрэ литературэмрэ, ба-
лъкъэрыбзэмрэ литературэмрэ зэрыра-
гъэдж программэхэр (бзэр зыIурылъхэмрэ 
ар хамэбзэу зыджхэмрэ ехьэ лIауэ зэщхьэ-
щыхауэ), еджапIэ IэнатIэхэм яIэ хуитыны-
гъэхэмрэ къалэнхэмрэ щыхьэт техъуэ 
дэфтэрхэр. 

Къэпщытэныгъэхэм къызэрагъэлъэгъуам-
кIэ, Къэбэрдей-Балъкъэрым анэдэлъхубзэ-
хэр щегъэджынымкIэ хабзэхэр къыщызэпау-
дыркъым. Республикэм и еджапIэ псоми 
щагъэзащIэ анэ дэлъхубзэр джынымкIэ 
цIыхухэм яIэ хуитыныгъэхэр. КъБР-м Егъэ-
джэныгъэмрэ щIэныгъэмрэ и министер-
ствэм и IэщIагъэлIхэм зэрыжаIэмкIэ, анэ-
дэлъхубзэхэр (адыгэбзэр, балъкъэрыбзэр) 
яхэтщ Iэмал имыIэу школакIуэм иджын хуей 
предметхэм. Лэжьыгъэр унэтIыныгъитIкIэ 
зэщ хьэ  щыхауэ йокIуэкI: бзэр зыIурылъу 
лъэпкъым щыщхэмрэ ар хамэбзэ зыхуэхъу-
хэмрэ елъытауэ (мыадыгэ, мыбалъкъэр са-
бийхэр). Апхуэдэ мыадыгэ, мыбалъкъэр са-
бийхэм адыгэбзэр е балъкъэрыбзэр ядж, 
адэ-анэхэм я лъэIу тхылъым ипкъ иткIэ. 
Анэдэлъхубзэр джыным хухаха сыхьэт бжы-
гъэхэр хуокIуэ зэреджэ программэхэм а 
предметхэм щыхухаха, УФ-м Егъэджэны-
гъэмрэ щIэныгъэмкIэ и министерствэм и ре-
естрым къыщыгъэлъэгъуа мардэхэм. Ми-
нистерствэм лъэпкъ егъэджэныгъэмкIэ и 
къудамэм щолэжь анэдэлъхубзэхэр зэрыра-
гъэдж тхылъхэр федеральнэ спискэм игъэ-
хуэным, щIыналъэм и нэ щэнэ щхьэхуэхэр 
къызыхэщ зэреджэ пособиехэ ри гъэхьэ-
зырыным. 

Мы махуэхэм ди республикэм щаублэ Анэ-
дэлъхубзэм и дунейпсо махуэм, абы къы кIэ-
лъыкIуэу Адыгэ тхыбзэм и махуэм теухуа 
мазэ лэжьыгъэ. Ахэр яхуэгъэпсащ ди щIы-
налъэм щыпсэу дэтхэнэ лъэпкъми и анэ-
дэлъхубзэм и дахагъыр, къабзагъыр, абы и 
зэфIэкIыр игъэлъэ гъуэ ным, зыIурылъ лъэп-
къым емылъытауэ, бзэ псори мамыры-
гъэмрэ зыужьыныгъэмрэ хуэгъэ лэжьэным. 

ЖЫЛАСЭ  Маритэ,
«Адыгэ псалъэ» газетым 

егъэджэныгъэмрэ
щIэныгъэмкIэ и къудамэм и унафэщI.

ЩIэныгъэ куумрэ цIыху зэчиймрэ дэт-
хэнэ къэралри къарууфIэ зыщI, ехъу лIэ-
ныгъэ къыхуэзыхь хэ кIыпIэхэщ. Абы 
хуэдэу цIыхур зыгъэлъапIэрэ хуиты ныгъэ 
къезытрэ щы Iэ  къым. Аращ ди къэ ра лым 
а унэтIыныгъэм гулъытэ хэха щIыхуи-
щIыр. 

УРЫСЕЙ Федерацэм и унафэщIхэм абы и 
мыхьэнэр къагурыIуэу, илъэс зыбжанэ 
 ипэ кIэ яубзыхуауэ  ирагъэкIуэкI «ЩIэны-
гъэмрэ технологиещIэхэмрэ я илъэси-
пщIыр». Абы къриубыдэу иджыблагъэ Мос-
ква щы зэхэтащ ЩIэныгъэмкIэ Къэ рал Со-
ветым и комиссэм хэтхэм я зэIущIэ.  КъБР-м 
ЦIыхум и хуитыныгъэхэмкIэ и умолномо-
ченнэм и пресс-IуэхущIапIэм хъыбар къы-

зэ рыдигъэщIамкIэ, зэхуэсым ирагъэб лэ-
гъащ а комиссэм хэт, Къэбэрдей-Балъкъэр 
Рес публикэм ЦIыхум и хуитыныгъэ хэмкIэ и 
уполномоченнэ Зумакулов Борис.

ЗэIущIэм кърихьэлIахэм фIэхъус псалъэ-
кIэ закъыхуи гъэзащ Урысей Федерацэм и 
Президентым и дэ Iэ пыкъуэгъу  Ле витин 
Игорь. Зэ хуэ  сым хэтахэр теп сэ лъыхьащ 
«ЩIэныгъэмрэ технологиещIэ хэмрэ я илъэ-
сипщI» къэрал пла ным къри у быдэ Iуэху-
гъуэхэр щIыналъэхэм зэрыщагъэзащIэм, 
егъэджэныгъэм рэ щIэ ны гъэмрэ адэкIи зэ-
ры зегъэужьыпхъэм, нэ  гъуэщI хэми. 

Зи гугъу ящIа Iуэхугъуэ псомкIи чэнджэщ-
хэмрэ уна фэхэмрэ къыщащтащ зэхуэ сым. 

ТАМБИЙ Линэ. 

КъБР-м и Iэтащхьэ КIуэкIуэ Казбек щыIащ Урысей Федерацэм Шынагъуэншагъэм-
кIэ и советым и УнафэщIым и къуэдзэ Медведев Дмитрий Грознэ къалэм щригъэ кIуэ-
кIа зэIущIэм. Апхуэдэу абы хэтащ УФ-м и Президентым и полномочнэ лIыкIуэу Кавказ 
Ищхъэрэ федеральнэ щIыналъэм щыIэ Чайкэ Юрий.

КИФЩI-м и щIыналъэхэм я Iэтащхьэхэр зыхэта зэIущIэм щытепсэлъыхьащ Урысей Фе-
дерацэм IэщэкIэ ЗэщIэузэда и Къарухэм зэгурыIуэныгъэкIэ къулыкъу щызыщIэну хуейхэр 
абы хэгъэхьэным пыщIа Iуэхухэр къызэрызэрагъэпэщыну щIыкIэм.

Къэрал гулъытэм хохъуэ

Нобэ  Анэдэлъхубзэм  и  дунейпсо  махуэщ

Лъэпкъым и гущIэмрэ и 
гупсысэхэмрэ я IункIыбзэIух

КъБР-м и Парламентым и УнафэщI 
Егоровэ Татьянэ иригъэкIуэкIа зи 
чэзу зэIущIэм Iуэхугъуэ 20-м нэбла-
гъэм депутатхэр щыхэп лъащ. 

«ПРАВИТЕЛЬСТВЭМ хухах сы-
хьэтым» хыхьэу, КъБР-м лэ жьы-
гъэмрэ социальнэ дэ Iэ  пы къу ны -
гъэм кIэ и министр Асанов Алимрэ 
ЛэжьыгъэмкIэ, цIыхухэр IэнатIэкIэ 
къы зэгъэпэщынымрэ социальнэ дэ-
Iэ пыкъуныгъэмкIэ цент рым и уна-
фэщI Канунниковэ Татьянэрэ теп-
сэлъыхьащ «Лэ жьыгъэ зимыIэ цIыху 
щхьэхуэхэм квотэкIэ IэнатIэ егъэ-
гъуэтыным теухуауэ»  КъБР-м и За-
коныр республикэм зэрыщагъэза-
щIэм. 

Асановым жиIащ иужьрей илъэс-
хэм республикэм и экономикэмрэ со-
циальнэ Iуэ хухэмрэ пыщIауэ лажьэ-
хэм я бжыгъэр цIыху мин 402,1-м нэс 
зэрыхъуар (2023 гъэм къызэрапщытэ-
жамкIэ). Нэхъыбэ щылажьэхэм 
ящыщщ мэкъумэш IэнатIэр, ухуэны-
гъэр, сатур, зыгуэрхэр къы щы-
щIагъэкI IуэхущIапIэхэр.

ЛэжьапIэншэу зезыгъэтхахэм я 
бжыгъэр 2023 гъэм и кIэм цIыху ми-
ни 4,2-рэ мэхъу. Ар Кавказ Ищхъэрэм 
и щIыналъэхэм щыIэ бжыгъэхэм 
нэхъ рэ нэхъ мащIэщ. 2024 гъэр къы-
зэрихьэрэ ЦIыхухэр IэнатIэкIэ къы-
зэгъэпэщынымкIэ центрым зыхуэ-
зыгъэзам я процент 32-м лэжьапIэ 
къы хуагъуэтащ.

ЦIыхухэр IэнатIэкIэ къызэз ы  гъэ пэщ 
IуэхущIапIэхэм зы хуа гъэувыж къа-
лэнхэм ящыщщ балигъ ныбжьым 
нэмысахэм ящыщу (илъэс 14-м къы-
щыщIэдзауэ 18-м нэс хъухэр) еджэ-
ным къы щы дэхуэм пIалъэкIэ лэжьэну 
 хуейхэр IэнатIэкIэ къызэрагъэпэ-
щыныр. Псалъэм папщIэ, 2023 гъэм 
ныбжьыщIэ 1100-рэ лэжьапIэ ягъэу-
ващ. Къэ рал Iуэхутхьэбзэхэр зэры-
хуащIэ мардэм тету, 2024 гъэм лэжьа-
пIэ ягъэувыну я мурадщ ныбжьыщIэ 
мини 4,7-рэ. 

Асанов Алим къыхигъэщащ 
«Лэжьыгъэ зимыIэ цIыху щхьэхуэхэм 
квотэкIэ IэнатIэ егъэгъуэтыным теу-
хуауэ» КъБР-м и Законым ипкъ иткIэ, 
цIыхуи 100-м  щIигъу зыгъэлажьэхэм 
цIыху щхьэхуэхэр къызэрищ тэну кво-
тэ зэрыхуагъэувыр икIи, ику иту игъэ-
лажьэм и  зы процентыр яхухех ба-
лигъ ныбжьым нэмысахэм (зеин-
шэхэр, сабий унэхэм щапIахэр, адэ-

анэм я нэIэм щIэ мытхэр хиубыдэу). 
Министрыр къытеувыIащ зи узын-

шагъэм сэкъат иIэхэр лэжьапIэ зэра-
гъэув щIыкIэм, ныкъуэдыкъуэхэм кво-
тэ ху хахыу IэнатIэкIэ къызэрызэ ра-
гъэпэщыр къызэпызыуд Iуэ хущIапIэ-
хэр къызэрыщIагъэ щым, апхуэдэхэм 
щIэныгъэ щызрагъэгъуэткIэ зэрызы-
щIа гъакъуэм. Лэжьыгъэмрэ цIыхухэр 
IэнатIэкIэ къызэгъэ пэщынымкIэ  фе- 
  деральнэ IэнатIэм 2023 гъэм щэ кIуэ -
гъуэм и 1-м къызэрипщытамкIэ,           
Къэ бэрдей-Балъкъэрым лэ жьэфын        
ныбжьым иту ныкъуэдыкъуэ цIыху 30 
763-рэ щопсэу, абы щыщу мэлажьэ 6 
689-р.

КвотэкIэ IэнатIэхэр зэрагъэ хьэ-
зырыр IэмалыфI мэхъу ныкъуэды-         
къуэхэр лэжьыгъэ кIэ къызэрагъэ пэ-
щы нымкIэ. «УФ-м ныкъуэдыкъуэхэм 
я Iуэху еплъыкIэхэр щыхъу мэ ным теу-
хуауэ» Федеральнэ законым и Iыхьэ 
21-м щыгъэбелджылащ ныкъуэды-
къуэхэр лэжьакIуэ къащтэн папщIэ 
 хухах квотэр зыхуэдизыр: лэжьакIуэ 
цIыху 35-м къыщыщIэдзауэ 100-м нэс 
зиIэхэм я деж ар проценти 3-м 
щынэсын хуейщ, цIыхуи 100 нэхъыбэ 
зыгъэлажьэхэм - проценти 4-м. 

2024 гъэм зэхагъэувэнущ ны-
къуэдыкъуэхэр квотэкIэ лэжьакIуэ 

къызэращтэ щIы кIэм теухуауэ щIына-
лъэм ири гъэкIуэкI къэрал кIэлъып-
лъыныгъэм къыщыгъэлъэ гъуахэр 
ягъэзэщIэнымкIэ щIапхъэхэр зэрыты-
ну программэщIэ. 

КъБР-м ЛэжьыгъэмкIэ, цIы хухэр Iэ-
натIэкIэ къызэгъэ пэщынымрэ соци-
альнэ дэ Iэпы  къуныгъэмкIэ и цен-
трым 2023 гъэм хузэфIэкIам Канун-
никовэ Татьянэ щытеп сэлъыхьым, 
жиIащ ныкъуэ дыкъуэхэм ящыщу 
цIыху  585-м лэжьыгъэ къалъыхъуэу 
зыкъызэры хуагъэзар, абыхэм я про-
цент 19,8-р зэрагъэувар. 

2024 гъэм мазаем икум ирихьэлIэу, 
учётым щытщ цIыху ныкъуэдыкъуэ 
297-рэ. Абы щыщу лэжьыгъэ къалъы-
хъуэу IэнатIэм зыхуагъэзащ цIыху   
58-м: 6-м лэжьыгъэ IэнатIэ ягъуэтащ, 
54-р лэжьапIэншэу къалъытащ.

ЦIыхухэм IэнатIэ къахуэзыгъуэт 
IуэхущIапIэхэм я лэ жьакIуэхэр ны-
къуэ дыкъуэхэм я деж щIэх-щIэхыурэ 
 ма кIуэ, лэжьыгъэ зэрагъуэтыну щIы-
кIэхэм щагъэгъуазэ.  Ныкъуэ дыкъуэ хэр 
зыгъэ лэ жьэфыну IуэхущIапIэхэми зэ-
пымыууэ захъуэж. Мы зэманым Iуэху-
щIапIэ 480-м квотэкIэ лэжьыгъэ Iэна-
тIэ 1923-рэ яIэщ, абы щыщу 1759-м 
Iутщ. 

Канунниковэм зэрыжиIамкIэ, 2023 

гъэм зи унафэщI IуэхущIапIэм игъэ-
хьэзыращ ныкъуэдыкъуэхэр лэ-
жьакIуэ къащтэну къызэрагъэлъа-
гъуэ дэфтэри 186-рэ (зыхуэзыгъэзам 
я процент 31,8-м теухуауэ). IуэхущIа-
пIэ 53-м ап хуэдэхэр къащтакъым, 
цIы хуи 133-м езыхэм къы хуа гъэ-
лъэгъуа IэнатIэхэр яда къым. Иужь-
рейхэм я щхьэ у сыгъуэр улахуэр зэры-
мащIэрт, транспортымкIэ гугъу зэ-
рехьынурт, языныкъуэ лэжьыгъэхэр 
ныкъуэды къуэ хэм зэрахуэмыхьы-
нурт.

 Къищы нэмыщIауэ, лэжьыгъэ Iэна-
тIэ пэрыувэ ныкъуэды къуэхэм я пенсэ 
ахъшэм ха гъахъуэ хабзэкъым, щы-
лажьэ махуэм щегъэжьауи щIына-
лъэм яхудыщIигъур яIэнукъым. Iуэху-
щIапIэ 53-м ны къуэдыкъуэхэр лэжьэ-
ну къы щIамыщтам и щхьэусыгъуэ хэр 
зэпхар ахэр лэжьыгъэм ха мыщIыкIыу, 
Iуэхум ехьэлIа щIэныгъэ ябгъэ дэ-
мылъу къы зэрыщIэкIарщ.

Балигъ ныбжьым нэмы сахэм ящы-
щу 2023 гъэм лэ жьапIэ ягъэувам и 
бжыгъэр нэхъ мащIэ щIэхъуам къы-
щы теувыIэм, къэпсэлъам къы  хи-
гъэщащ ныбжьы щIэ хэм къыхуагъэ-
лъэгъуа IэнатIэхэр ягу зэрыримы-
хьым, адэ-анэхэм пIалъэкIэ я сабийр 
ягъэлэжьэну зэры хуэмейм, IуэхущIа-
пIэхэр УФ-м и Лэжьыгъэ кодексым 
ныбжьыщIэхэр ягъэлэжьэну зэрыхуит 
щIыкIэу къыщыщыгъэлъэгъуахэр 
ягъэзэ щIэ ным кIэ жэуап яхьыну зэ ры-
мыхьэзырым къызэрыхэкIар.

Егоровэ Татьянэ щIэупщIащ зи 
узыншагъэм сэкъат иIэхэм папщIэ 
квотэ зыхухаха IэнатIэхэм ямыгъэувы-
ну Iуэ хущIапIэхэр хуитрэ-хуимытрэ. 
Канунниковэ Татьянэ жиIащ ныкъуэ-
дыкъуэхэр гъащIэм хэгъэзэгъэнымкIэ 
щыIэ программэр къалъытэн зэры-
хуейр, къагъэлъэгъуа IэнатIэр апхуэ-
дэхэм тещIыхьауэ зэры щытыпхъэр. 

Гулъытэ щхьэхуэ зыхуэ щIыпхъэу 
Егоровэм къигъэлъэгъуахэм ящыщщ 
дзэ Iуэху хэхам къикIыжахэр лэжьы-
гъэ IэнатIэкIэ къызэгъэпэщын зэры-
хуейри. А Iуэхум щхьэхуэу тепсэлъы-
хьы ну депутатхэр абы къыхури-
джащ. 

Депутатхэм зэIущIэм къыщаIэтащ 
зи узыншагъэм сэкъат иIэхэр Iэна-
тIэкIэ къы зэрызэрагъэпэщ Iэмалхэр 
егъэфIэкIуэным, абыхэм щхьэ кIэ Iэ-
натIэ къагъэ  лъ а гъуэ хэм я бжыгъэр 
нэхъыбэ щIыным, щIэныгъэ курыт зэ-
зыгъэгъуэтхэр квотэкIэ гъэувыным, 
нэгъуэщIхэми ехьэлIа упщIэхэр. ЗэIу-
щIэм щыжаIахэр къэлъытауэ, зэлэ-
жьыпхъэхэр ягъэбелджылащ.

КъБР-м и Парламентым и 
пресс-IуэхущIапIэ.

2-нэ нап.

2-нэ нап.

Ди республикэм и Iэтащхьэ 
КIуэкIуэ Казбек хэтащ щIына-
лъэхэм я сабий зыгъэпсэхупIэхэр 
егъэ фIэ кIуэнымкIэ зэфIагъэкIа-
хэр къыщапщытэж зэIущIэ иным. 
А программэм къри у быдэу сабий-
хэм я узыншагъэр щрагъэфIакIуэ 
лагерхэр къыщызэрагъэпэщащ 
Къэбэрдей-Балъкъэрым, Ставро-
поль крайм, Осетие Ищхъэрэ-Ала-
нием, Омск, Челябинск, Самарэ 
областхэм. 

ЗЭХУЭСЫМ хэтхэм видео зэпы-
щIэныгъэкIэ закъыхуигъэзащ УФ-м 
и Федеральнэ Зэхуэсым Федера-
цэмкIэ и Советым и УнафэщI Мат-
виенкэ Валентинэ, УФ-м егъэджэ-
ныгъэмкIэ и министр Кравцов Сер-
гей. ФедерацэмкIэ Советым и па-
шэм фIыщIэ яхуищIащ программэм 
къыщыгъэлъэгъуа проектхэр гъэ-
зэщIэным жыджэру хэта псоми. 
Абы и етIуанэ Iыхьэм къызэщIиубы-
дащ щIыналъэ 16. Матвиенкэ къы-
зэ рыхигъэщамкIэ, федеральнэ 
проектым къыщыгъэлъэгъуа Iуэху-
гъуэхэм нэмыщI, щIыналъэхэм я 
унафэщIхэми я зэфIэкIхэр ира-
хьэлIащ Iуэхур нэхъыфIу зэфIэха 
хъун папщIэ. 

УФ-м егъэджэныгъэмкIэ и ми-
нистр Кравцов Сергей и къэпсэ-
лъэныгъэм къыхигъэщащ програм-
мэм и фIыгъэкIэ нэгъабэ лагерхэм 
зыщызыгъэпсэхуфа сабийхэм я 
бжыгъэр мин 200-кIэ нэхъыбэ зэры-
хъуар. Лагерхэм ящыщ дэтхэнэри 
хуэщIауэ щытащ ныбжьыщIэхэм 
къызыхуэтыншэу, шынагъуэншэу 
загъэпсэхуным, я узыншагъэр ира-
гъэфIэкIуэным. Апхуэдэу абыхэм 
щадэлэжьащ зыуэ щыт гъэсэныгъэ 
программэмкIэ. Iуэхугъуэ нэхъыщ-
хьэхэм ящыщщ сабий зыгъэ псэ-
хупIэхэм нэхъапэIуэкIэ хухауэ щыта 
щIы Iыхьэхэм нэгъуэщI ухуэны-
гъэхэр щебгъэкIуэкI мыхъуну зэра-
гъэувар. Министрым апхуэдэу фIы-

щIэ яхуищIащ а лэжьыгъэм гурэ 
псэкIэ бгъэдыхьа къулыкъущIэхэм. 

КъБР-м и Iэтащхьэ КIуэкIуэ Каз-
бек къыщыпсалъэм жиIащ УФ-м и 
Президентым и фIыгъэкIэ къэрал 
гулъытэ хэха къытщIэхъуэ щIэблэм 
зэрагъуэтыр. Ди республикэм къы-
щызэIуах еджапIэщIэхэр, школхэм 
яIэщ езыхэм я транспорт. «Налшык 
и курорт щIыпIэм щыIэ «Антарес» 
сабий зыгъэпсэхупIэ центрыр щIэб-
лэм я щIэныгъэм, гъэсэныгъэм 
щы хагъахъуэ IуэхущIапIэщ. Ар ноби 
хьэзырщ зызыгъэпсэхуну, зи узын-
шагъэр езыгъэфIэкIуэну гукъыдэж 
зиIэ сабийхэр иригъэблэгъэну», - 
къыхигъэщащ кIуэкIуэ Казбек. 

А IэнатIэм и ухуэныгъэм ирахьэ-
лIэну мылъкур УФ-м и Правитель-
ствэм нэгъабэ хухихащ, «Сабий-
хэмрэ щIалэгъуалэмрэ еджэн, за-

гъэпсэхун, я узыншагъэр ирагъэ-
фIэкIуэн папщIэ Iэмалхэр 
къа ху зэ гъэпэщын» федеральнэ 
про ектым ипкъ иткIэ, «Егъэджэны-
гъэм зегъэужьын» къэрал про-
граммэр и тегъэщIапIэу. ЩIына-
лъэм къыхуаутIыпщауэ щытащ сом 
мел уан 57-м щIигъу, республикэ 
бюд жетым къыхэкIа мелуани 3-ри 
щIыгъуу. КъБР-м и Iэтащхьэм ищIа 
унафэм ипкъ иткIэ Iуэхум аргуэру 
хухахауэ щытащ щIыналъэ мылъ-
кум къыхэкIа сом мелуан 20, «Анта-
рес» центрым архитектурэ и лъэ-
ныкъуэ зегъэужьыным, псэупIэ 
унэхэр щыухуэным хуэунэтIауэ. 
Ухуэныгъэр ящIащ, проектым ипкъ 
иткIэ, псынщIэу зэпкърыплъхьэ   
хъу технологиехэр и лъабжьэу. 
Хьэзырщ сабии 104-рэ зыщIэхуэну 
унитI, зи узыншагъэм сэкъат иIэ 

ныбжьы щIэхэми ятещIыхьахэри 
хэту. 

«Егъэджэныгъэ» лъэпкъ проек-
тыр и тегъэщIапIэу 2019 гъэм яу-
хуауэ щыта «Антарес»-м мы зэма-
ным сабийхэм щадолажьэ матема-
тикэмкIэ, физикэмкIэ, информати-
кэмкIэ, биологиемкIэ, нэгъуэщI 
предметхэмкIи егъэджэныгъэхэр. 
Апхуэдэ курсхэр къаухакIэщ шко-
лакIуэ мини 7-м щIигъум. 

Центрым и гъэсэнхэр дапщэщи 
жыджэру хэтщ икIи ехъулIэныгъэфI-
хэр щызыIэрагъэхьэ щIыналъэпсо, 
къэралпсо зэпеуэхэм. Мэлыжьыхь 
мазэм «Антарес»-м щрагъэкIуэкIы-
ну я мурадщ ЭкологиемкIэ урысей-
псо олимпиадэм и кIэух Iыхьэр. Ди 
республикэм къэкIуэнущ къэралым 
хыхьэ щIыналъэхэм я лIыкIуэ ныб-
жьыщIэ куэд.  

«Антарес» - ныбжьыщIэхэм я зыужьыныгъэм хуэщIа IэнатIэКъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Унагъуэ  умыхъуу  къуажэ  ухъункъым.
Лъэпкъ Iущыгъэ:

«УФ-м и Президентыр хэхыным и IуэхукIэ» Федеральнэ закон №19-ФЗ-уэ 2003 гъэм щIышылэм и 10-м къыдэкIам и 53-нэ Iыхьэм и 1-нэ пунктым ипкъ иткIэ пщIэншэу тыдодзэ.

ЛДПР-м президент хэхыныгъэм хэтыну зыкъэзыгъэлъагъуэм и 
программэ егъэхьэзыр. Сыт щхьэкIэ? Урысейм ит парт нэхъыжь-
хэм язу щыт ЛДПР-м езым и программэ иIэжщ. Партыр къызэзы-
гъэпэща Жириновский Владимир апхуэдэ дэфтэрхэм гулъытэ хэ-
ха ща хуищIырт цIыхубэ политикэмрэ ди цIыхухэм защIэгъэкъуэн 
зэрыхуеймрэ. Ди хэхыпIэ штабым Жириновскэм илъэс 30-м щIи-
гъукIэ  игъэхьэзырахэр, ди цIыхухэм илъэситIым и кIуэцIкIэ къы-
джаIахэр зэщIикъуэжри, программэм и тегъэ щIапIэхэр иубзы-
хуауэ аращ. ЩIыналъэхэм зегъэужьын, щып сэу щIыпIэм емы-
лъытауэ, цIыхухэм я псэукIэр тынш щIын зэрыхуейрщ абыхэм щы-
щу нэхъыщхьэр. Хэхыныгъэ пIалъэр екIуэкIыху, дэ мин 
бжы гъэкIэрэ цIыхухэм зэIущIэхэр ядедгъэ кIуэкIынущ икIи ди жэр-
дэм псоми дытепсэлъыхьынущ. Лъабжьэу къэтщтэну програм-
мэр цIыхухэм я гъусэущ къызэрыхэтхынур. Дэтхэнэ зыми и Iуэху 
еплъыкIэм мыхьэнэ иIэщ.

 Езы щIыналъэхэр ахъшэ
къалэжьыжыным хущIэкъупхъэкъэ?

ХущIэкъупхъэщ. Дэ щIыналъэхэм дадэIэпыкъун хуейщ инвес-
тицэхэр зрашэлIэфынымкIэ. ХьэрычэтыщIэхэм ди щIыпIэхэм я 
теплъэр яхъуэжу, IэнатIэщIэхэр къыщызэIуахыу тщIын папщIэ, 
тлъэкI къэдгъанэ хъунукъым. Дэ куэдкIэ дащогугъ Iуэху цIыкIухэр 

зезыхьэ хьэрычэтыщIэхэм. Абыхэм къалэхэри къуажэхэри ира-
гъэфIакIуэ, ахэр здэщыIэм гъащIэ щыIэщ. Ауэ хьэрычэт Iуэху 
цIыкIухэм заужьын папщIэ, ахэр къызэрапщытэ дэфтэр гъэ-
хьэзырыкIэри, бухгалтер мардэхэри махуэ къэс пхъуэж хъуну-
къым. ХьэрычэтыщIэ куэдым я мылъкур яфIэкIуэд къудейкъым 
абы къыхэкIыу, уеблэмэ щIэпхъаджащIэу къэралым и пащхьэ 
ирашэ. Дэ жэрдэм къыхыдолъхьэ илъэсым зэ нэхърэ нэхъыбэрэ 
хьэрычэт Iуэхум унафэщIэ хамылъхьэну. Къэралымрэ хьэ-
рычэтыщIэхэмрэ я зэхуакум дзыхьрэ зэгурыIуэрэ дэлъыпхъэщ. 
Иджырей хьэрычэтыщIэхэр, я адэ-анэм ещхьу, я унэр здэщыIэм 
щыпсэунукъым, я Iуэху щефIакIуэ щIыпIэрщ къыхахынур. Аращи, 
иджыпсту зэхьэзэхуэ нэхъыщхьэу щыIэр къалэхэр хьэрычэт 
щIыпIэ хъунымкIэ зэрызэпеуэрщ. УФ-м фирмэ цIэрыIуэхэр зэри-
кIыжам щIыпIэм епха хьэрычэт Iуэхухэм я мыхьэнэр иIэтащ. Дэ 
дызэреплъымкIэ, къэралым икIахэм къебгъэгъэзэж хъунукъым. 
Вакъэмрэ щыгъынымрэ дэ езым тхуэщIыжынущ. Урысейр зы-
хъуэжыфынур жэрдэм къызыкъуэзых цIыху щхьэхуэхэрщ. Абы и 
фIыгъэкIэ хуитыныгъэр нэхъыбэ мэхъури, я щхьэ зыгъэпсэужыф, 
я щхьэ Iуэху зезыхуэжыф цIыхухэр къэралым нэхъыбэ щохъу. Дэ 
хьэрычэтыщIэу къэтлъытэр жэрдэм къыхэзылъхьэракъым, абы и 
гъэзэщIэкIэр къэзыгъэлъагъуэрщ.

ЛДПР-р цIыхубэм йочэнджэщ

Абы «зызыгъэпсэужыф щIыналъэ» фIэтщащ. Сыт абы къи-
кIыр? Япэрауэ, щIыналъэм иIэн хуейщ школхэм, сыма-
джэщхэм, лэжьапIэхэм текIуэдэну ахъшэр. ЕтIуанэрауэ, 
езыхэм зэрызаужьын мылъку. Къэрал бюджетым щыгугъ 
щIыналъэхэр проектыфIхэм хэмыхьэфу къонэ. Мы илъэсих 
блэкIам дэ зыужьыныгъэ и лъэныкъуэкIэ щIыналъэхэр 
зэрызэщхьэщыкIыр нэхъ мащIэ тщIащ. Урысейм хабзэ 
щыхъу ри, цIыхубэр зэхуэмыдэныгъэ хэлъу къэралым щызэб-
грагъэIэпхъукIащ икIи IэщIагъэлIхэр Урысейм щIыпIэ-
щIыпIэкIэ игуэша хъуащ. ЩIыналъэхэм лъэныкъуэ куэдкIэ 
зэщхьэщыкIыу декIуэлIащ 2024 гъэм. Ар щытлъагъур псэукIэм 
и закъуэкъым, я улахуэхэри зэрызэхуэмыдэм дрищыхьэтщ. 
КъуэкIыпIэ Жыжьэмрэ Арктикэмрэ ещхьу, экономикэ и 
лъэныкъуэкIэ тхьэмыщкIэ щIыналъэхэм щыпсэу цIыхухэри 
нэхъ тхьэмыщкIэщ. Дэ хэплъэжыпхъэу къыдолъытэ къэра-
лымрэ щIыналъэхэмрэ я мылъку зэIэпыхыкIэ мардэхэми. 
Ахъшэ нэхъыбэ къыщыхах щIыпIэхэм налог къыхахам и Iыхьэ 
нэхъыбэр къыщыгъэнэн хуейуэ доплъ. Псалъэм папщIэ, хэ-
хъуэм тралъхьэ налогыр здэкIуэн хуейр а ахъшэр щылажьэ 
щIыпIэрщ, IэщIагъэлIыр зыгъэлажьэм дэфтэркIэ зыкъыщи-
гъэлъагъуэ щIыпIэракъым. ЩIыналъэхэм я ахъшэхэр 
еттыжыпхъэщ, я цIыхубэм я пащхьэ щахь къалэныр зэра-
гъэзэщIэн ахъшэ яIэн, я цIыхухэр къызэрагъэгугъа псори 
зэрагъэзэщIэн мылъку ябгъэдэлъын хуэдэу, псалъэм папщIэ, 
пособиехэр и чэзум ятыну, сымаджэщхэм, школхэм тра-
гъэкIуэдапхъэр трагъэкIуэдэн хуэдэу. Пенсионерхэм я 
ахъшэм щыхагъахъуэкIэ, ар зэрыхэхъуэ бжыгъэр къэрал 
псом щызэхуэдэу щытын хуейщ, щхьэж щыпсэум емылъыта-
уэ. Унагъуэхэм, егъэджакIуэхэм, дохутырхэм зэрадэIэпы-
къупхъэ мылъкури бюджетым Iэмал иIэ-имыIэм елъытауэ 
щIыщытын щыIэкъым. Абы захуагъэ хэлъкъым. 

И программэм
щынэхъыщхьэр

«Урысейм  и  гущхьэр»
я  плъапIэщ

«Урысейр нобэ» дунейпсо 
хъыбарегъащIэ агентствэм «Ев-
ромайдан: Украинэм фIэкIуэда 
илъэсипщIыр» фIэщыгъэр иIэу 
зэхиша зэIущIэм хэтащ УФ-м 
 хамэ къэрал IуэхухэмкIэ и ми-
нистр Лавров Сергей. Абы 
щытепсэлъыхьащ 20I3 - 2014 
гъэхэм Украинэм щекIуэкIа 
Iуэхухэр къызыхэкIа экономи-
кэ, политикэ щытыкIэхэм, нобэ 
а къэралым щыIэ зэныкъуэ-
къум къухьэпIэ къэралхэм щау-
быд увыпIэм.

ЛАВРОВ Сергей къыхигъэщащ 
Урысейр дунейпсо утыкум къы-
щрагъэкIуэтын папщIэ Къухьэ-
пIэм Украинэр къызэригъэ-
сэбэпыр, абы ипкъ иткIи, Совет 
Союзым, Урысей къэралыгъуэм 
къыбгъэдэкIыу къыIэрыхьауэ 
щыта промышленнэ зэфIэкIыр 
къыхуэмыгъэсэбэпыжу нобэ ар 
Европэм и къэрал нэхъ тхьэмыщ-
кIэ дыдэ зэрыхъуар, киев къулы-
къущIэхэр «лъэIуэрей» цIэр яте-
IукIауэ къызэрынар.

«Евросоюзым а зэгухьэныгъэм 
хэт къэралхэр къыхуреджэ «Уры-
сейм и гущхьэм зэрынэсын» 
жыжьэрыуэ IэщэхэмкIэ Украинэр 
къызэрагъэпэщыну, апхуэдэ 
щIы кIэкIи цIыхухэр гужьеигъуэм 
хадзэну, зэпэщIэувэныгъэхэр 
 къа гъэхъуну, жылагъуэм я фIэщ-

хъуныгъэр ираудыхыну я му-
радщ. Европэм и аналитикхэм 
къалъытэ террорист щIэпхъа-
джагъэхэр хэмытмэ, Урысейм нэ-
гъуэщI IэмалкIэ упэмылъэщыфы-
ну», - жиIащ министрым.

Я  зэдэлэжьэныгъэр
йофIакIуэ

Тыркумрэ Азербайджанымрэ 
я сату зэпыщIэныгъэхэм зэрыз-
рагъэужьыным хущIокъу икIи 
яужь итщ абы къыпэкIуэ хэ-
хъуэр зы илъэсым доллар ме-
лард 15-м зэрынагъэсыным. А 
унэтIыныгъэмкIэ къэралитIым 
яIэ мурадхэм и гугъу ищIащ 
Тырку Республикэм и президент 
Эрдоган Тайип TRT Haber теле-
каналым къыщыщыпсалъэм.

АБЫ ЖИIАЩ илъэс блэкIам 
Тыркумрэ Азербайджанымрэ я 
сату зэдэлэжьэныгъэм доллар 
меларди 7,5-рэ къызэрыпэкIуар. 

«Iуэхум и хыхьэпIэ-хэкIыпIэхэм 
фIыуэ дыхэгъуэзащ, зыужьыны-
гъэ хъарзынэхэр диIэнымкIэ 
тщIэн хуейхэр дубзыхуащ икIи 
шэч къытетхьэркъым ахэр дгъэ-
зэщIэн щIэддзэмэ, лъэныкъуитI-
ми абы фейдэшхуэ къызэрыт-
худэкIуэнум. ЗэрыдубзыхуамкIэ, 
хьэпшып зэхуэмыдэхэмкIэ сату 
щIыным илъэсым къриубыдэу 
доллар мелард 15 къытхуихьы-
нущ. АдэкIи а Iуэхум зедгъэужь-

мэ, къэралитIым я ефIэкIуэны-
гъэмкIи щхьэпэ хъунущ ар», - 
жиIащ Эрдоган Тайип.

Мазаем и 21, бэрэжьей

Анэдэлъхубзэм и дунейпсо 
махуэщ

Экскурсиер езыгъэкIуэкIым и 
дунейпсо махуэщ

1819 гъэм Санкт-Петербург къэ-
рал университетыр къызэIуахащ.

1920 гъэм Урысейр электрифи-
кацэ щIынымкIэ и къэрал ко-
миссэр (ГОЭЛРО) къызэрагъэпэ-
щащ.

1922 гъэм къалъхуащ шапсыгъ 
тхакIуэ цIэрыIуэ Лохвицкий Ми-
хаил (Аджыкъу-Джэрий).

1932 гъэм къалъхуащ биологие 
щIэныгъэхэмкIэ доктор, КъБКъУ-м 
и профессор, УФ-м, КъБР-м щIэ-
ны гъэхэмкIэ щIыхь зиIэ я лэжьа-
кIуэ, Урысей академием и член-
корреспондент Тембот Аслъэн-
бий.

1949 гъэм къалъхуащ къэ-
факIуэ, КъБР-м щIыхь зиIэ и ар-
тист Нэгъуд Борис.

Дунейм и щытыкIэнур
«pogoda.yandex.ru сайтым зэ-

ри тымкIэ, Налшык уфауэ щы-
щытынущ. ЩIыIэр махуэм 1 гра-
дус, жэщым градуси 2 щыхъу-
нущ.

Дэтхэнэ лъэпкъым и бзэри 
псалъэ зырызу зэхэтщ, езым 
къигъэщIахэри хамэбзэхэм 
къыхихахэри зэщIыгъуу. Иужь-
рей лIэщIыгъуэрэ ныкъуэм 
 къриубыдэу хамэбзэхэм къы-
хэкIа псалъэу адыгэбзэм къы-
хыхьам хуэдиз ар мы дунейм 
зэрытетрэ къыхэхъуагъэнкъым. 
Дауи, абы езым и щхьэусы-
гъуэхэр иIэжщ: дунейм техноло-
гие и лъэныкъуэкIэ хуабжьу 
 зеужьри, бзэр абы лъэщIыхьэр-
къым икIи хамэбзэхэм гъащIэм 
щаIэ тепщэныгъэр нэхъ лъэры-
зехьэщ адыгэбзэм иIыгъ увы-
пIэм нэхъри, абыхэм я лэжьы-
гъэм къыхалъхьэ зэхъуэкIыны-
гъэхэм пэмылъэщу, ахэр зэры-
щыту къищтэн хуей мэхъу. А 
щхьэусыгъуэ дыдэхэм къыхэ-
кIыу зи гугъу тщIы пIалъэм 
 къриубыдэу псалъэ куэд жьы 
хъуащ, хамэбзэм къыхэкIа пса-
лъэхэм я зэранкIэ къимыгъэ-
сэбэпыжу хэкIуэдэжахэри ма-
щIэкъым. 

А IУЭХУГЪУЭМ ди бзэм дежкIэ 
фIы лъэпкъ хэлъкъым, сыту 
жыпIэмэ езым къигъэщIыжахэр 
иIэу, хамэ псалъэхэр къыщи-
щтэкIэ, ар мылэжьэжу, нэгъуэщIу 
жыпIэмэ, псалъэщIэхэр езым и 
къарукIэ къыхуэмыгъэхъужу лъэ-
рымыхь хъууэ аращ. Езым къи-
гъэщIыжа псалъэхэр щIыфIэ-
кIуэдыжми ар дыдэр и щхьэусы-
гъуэщ - а псалъэхэр зызыхъуэж 
дунейм къытехьэ хьэпшыпы-
щIэхэм, IуэхугъуэщIэхэм къемы-
зэгъыжу хыфIедзэри, хамэб-
зэхэм къагъуэта псалъэщIэхэр 
къещтэ, езым ей къимылъы-
хъуэу. Тыншщ, ауэ шынагъуэщ…

А щытыкIэр зэрыпэжым и 
щыхьэту къэтхьынщ «автома-
шинэ» псалъэр. А хьэпшыпыр 
къызэрыунэхурэ, а псалъэр бзэ 
куэдым къащтащ. «МафIэгу» 
псалъэр къэзыгъэщIыфа адыгэб-
зэми абы зыщидзеякъым, лите-
ратурэбзэм хыхьащ зимыхъуэжу, 
художественнэ бзэмрэ жьэры-
Iуатэбзэмрэ тIэкIу абы къы-
щыщхьэщыкI щыIэми: «марши-
нэ», «мэршынэ». АрщхьэкIэ Тыр-
кум щыпсэу адыгэхэм зэи жаIэну-
къым «машинэ диIэщ» жаIэу, «гу 
диIэщ…» - аращ къапсэлъынур. А 
къэралым щыпсэу адыгэхэм я 
дежкIэ бзэр хъумэныр нэхъ гугъу-
щи, япэм зэрызекIуэу щыта шы-
гум тращIыкIыжа мыхьэнэмкIэ 
автомашинэм и цIэр зэрахъуэ-
кIащ. Нэхъ тэмэму жыпIэмэ, шы-
гум игъэзащIэу щыта къалэнхэр 
автомашинэм къыщищтэм, пасэ-
рей хьэпшыпым и фIэщыгъэр - 
гур - абы иритыжри, бзэм и лэ-
жьыгъэр (хамэбзэм зыщыхъу-
мэныр) зэфIигъэкIащ. Ауэ апхуэ-
дэ хабзэ къызэрыгуэкIкIэ бзэр 
бгъэлэжьэныр литературэбзэм 
къыщемызэгъыр нэхъыбэщ. 
Аращ бзэр зыгъэлажьэ Iэмэпсы-
мэхэр дэтхэнэ лъэпкъми куэду 
иIэн щIыхуейр. Абы нобэ дыте-
мылажьэмэ, пщэдей кIасэ хъу-
нущ, адыгэбзэм къыхыхьэ свежа-
бзэ, мащIэватэ, спасибэшхуэ, 
фошкэ, разницэкъым // разни-
цэшхуэкъым псалъэ «мылъхуэс-
хэм» ди бзэр зэщIедгъащтэмэ, 
«уэшх блэкIам щIакIуэ кIэлъызы-
щтэжа» щIалэжьым дыкъыкIэ-
рыхунукъым.

Шэч хэмылъу, ди лъэпкъым и 
дежкIэ бзэр хъумэным и Iэмэ-
псымэ лъэщщ «Адыгэ псалъэ» 
газетыр. Иужьрей илъэс щэщIым 
къриубыдэу абы зы псалъэкъым 
къигъуэтыжу бзэм къыхигъэхьэ-
жар. Апхуэдэхэщ «щэнхабзэ» 
 (культурэ), «гъуазджэ» (искусст-
во), «щIыуэпс» (природа) псалъэ-
хэр. Газетым къигъэхъуащ пса-

лъэ щIэхэри. Абы и щапхъэу 
къэпхь хъунущ «псыгуэн» (бас-
сейн), «щIыIалъэ» (холодильник), 
нэгъуэщI куэди.

Псалъэхэр къызэригъэщIэ-
рэщIэжыр, псалъэщIэхэр къызэ-
ригъэхъур газетым и дежкIэ Iуэху 
тыншу щыткъым, сыту жыпIэмэ 
адыгэхэм унагъуэм хамэбзэр 
 хуиту къыщагъэсэбэпу есащи, 
апхуэдэ псалъэхэр къагуры-
мыIуэж мэхъу, гугъу зрагъэхьы-
нуи хуейкъым. Ар тыншу хыбо-
лъагъуэ республикэм и телевиде-
нэмрэ радиомрэ адыгэбзэкIэ 
зэрылажьэ щIыкIэм. Ахэр литера-
турэбзэмрэ унагъуэбзэмрэ я зэ-
хуаку дэтщи, я лэжьакIуэхэр егу-
гъужыркъым я нэтынхэм къыща-
гъэпсалъэм хамэбзэкIэ куда и 
адыгэбзэр гъэкъэбзэным. Уеб-
лэмэ и нэхъыбэм а «лIыхъужь-
хэм» я бзэм хамэбзэр пхухэмы-
гъэкъэбзыкIыжын хуэдэу мэпса-
лъэри, аращ журналистхэр Iуэхум 
Iэпэдэгъэлэлу бгъэдыхьэу езы-
гъэсари. АтIэ, адыгэбзэм хамэб-
зэр хэтхъуауэ псалъэу еса лъэп-
къым и дежкIэ хьэлъэт мазэцIэхэр 
адыгэ фIэщыгъэхэмкIэ хъуэ-
жынри, итIани, мыарэзыуэ сыт 
хуэдиз цIыху щыIами, «Адыгэ 
псалъэ» газетым хузэфIэкIащ 
илъэсым и мазэ 12-м я адыгэ-
цIэхэр лъэпкъым къригъэщтэ-
жын. Нобэ абыкIэ мыарэзыуэ 
куэд урихьэлIэжыркъым, цIыху-
хэм я нэхъыбэри а фIэщыгъэхэм 
щы гъуазэ хъуащ.

Апхуэдэу псалъэхэр къигъэ-
щIэрэщIэжурэ «Адыгэ псалъэ» 
газетым къызэригъэсэбэп щIы-
кIэхэр нэрылъагъу мэхъу абы 
къытехуэ тхыгъэхэм ущеджэкIэ. 
Куэдрэ, псом хуэмыдэу дызэрыт 
зэманым, дызрихьэлIэр «хэ-
купсэ» псалъэращ. ЛIэщIыгъуэ 
кIуам и 40 - 50 гъэхэм къыщыщIэд-
зауэ, адыгэбзэм абы и пIэкIэ 
зыубгъуауэ къигъэсэбэпу щытащ 
урысыбзэм къыхэкIа «патриот» 
псалъэр. Уеблэмэ, Апажэ Му-
хьэмэдрэ КIуэкIуэ Жэмалдинрэ 
къыдагъэкIа псалъалъэм къы-
щыгъэлъэгъуар «патриот», «па-
триотизм», «патриотыгъэ», «па-
триотын» псалъэхэрщ. АтIэ, дэнэ 
къикIа «хэкупсэр»? Ар адыгэ пса-
лъитI зэхыхьэу («хэку» + «псэ») 
къызэрагъэхъуам шэч хэлъыж-
къым, «хэкур зи псэ», «хэкум 
хуэлIыщIэу псэу» мыхьэнэр зэри-
хьэу. А хабзэ дыдэм тету «Адыгэ 
псалъэм» къищтауэ егъэлажьэ 
«хэкулI» псалъэри («хэку» + 
«лIы»). Ахэр езы газетым къигъэ-
щIу бзэм къыхигъэхьа, хьэмэрэ 
хэкIуэдэжхэм ящыщу къигъэ-
щIэрэщIэжауэ ара? А упщIэхэм я 
жэуапыр къэтлъыхъуэу нэхъ 
пасэуи, нэхъ иужьыIуэкIи къы-
дэкIауэ щыта адыгэ-урыс псалъа-

лъэхэм деплъмэ, а псалъэхэр, ид-
гъуэтэнукъым. Псалъэм папщIэ, 
«Урыс-къэбэрдей-шэрджэс пса-
лъалъэм» ипэкIэ къыщыхьа пса-
лъэхэр урысыбзэм къыхэкIахэм-
кIэ къыщагъэлъагъуэ: хэкупсэ - 
патриот, патриотизм, патриоти-
ческэ, патриоткэ; дерс - урок; 
щэнхабзэ - культурэ. А псалъэхэр 
къагъэщIэрэщIэжами, щIэрыпсу 
къагъуэту, къагупсысу газетыб-
зэм къыхагъэхьами, ахэр лъэп-
къым къищтащ, бзэм иджы зыуб-
гъуауэ щолажьэ. Уеблэмэ, хамэ-
бзэм къыхэкIа псалъэри хыфIи-
дзэркъым - зэхуэдэу егъэлажьэ 
тIури. Абы и щапхъэщ «куей», 
«район» псалъэхэу зэрахьэ мы-
хьэнэкIэ зэхуэдэр. Дэри къыдо-
лъытэ я мыхьэнэкIэ зэхуэдэу, ауэ 
я макъ зэхэтыкIэкIэ зэмыщхьу 
бзэм псалъэ нэхъыбэ иIэху нэ-
хъыфIу.

Зи гугъу тщIа псалъэхэр адыгэб-
зэм и мардэм къизышэжар 
«Адыгэ псалъэ» газетращ. Ар гу-
лъытэншэу, дэIэпыкъуэгъуншэу 
къэбгъэнэнкIэ Iэмал зимыIэ Iуэху-
гъуэщ.

Апхуэдэу «Адыгэ псалъэ» газе-
тым къыщагупсысауэ бзэм игъэ-
лажьэр мымащIэми, ахэр щIэны-
гъэ и лъэныкъуэкIэ дэIэпы къуэгъу 
зэрыхуэныкъуэм шэч хэлъкъым. 
Къагупсысу бзэм къы ха гъэхьами 
е «къагъэпсэужами» щIэх-щIэ-
хыурэ газетым къытохуэ мыпхуэдэ 
псалъэхэр: «щIэнгъуазэ» (энци к-
лопедия), «псэкупсэ» (духов-
ность), «хабзэубзыху» (законода-
тельный орган), «узэ щIа кIуэ» 
(прос ветитель), «псантхуэ» 
(нерв), «къу дамэ» (отделение, от-
дел, сектор), «хьэрш» («космос»), 
«псалъэзэблэдз» (кроссворд), 
нэгъуэщIхэри. ИтIани, хамэб-
зэхэм къыхих хъуну псалъэхэр 
зэхэгъэкIауэ убзыхуныр, бзэр 
апхуэдэу шэщIауэ гъэлэжьэныр 
зы газет къару закъуэкIэ зэфIэкIы-
ну Iуэхукъым. Адыгэ лъэпкъым и 
мащIэкъым терминхэр къыхэ-
зыхыфын бзэщIэныгъэлIхэр, ар-
щхьэкIэ, гъэщIэгъуэнращи, ахэр 
зэхуэшэсыныр, утыку Iуэху куэдрэ 
ящIами, зэрыкIуатэ щыIэкъым. 
«Адыгэ псалъэм» и лэжьакIуэхэм 
а къалэнхэр ягъэзэщIэн хуей 
 мэхъу - махуэ къэс зэрылажьэ 
бзэм и зэкIэлъымыкIуагъэ псоми 
Iууэ зэпытщи, зы хэкIыпIэ гуэр 
къэ гъуэтыным езы гъащIэм ахэр 
ирехулIэ. А Iуэхур ипэкIэ хъар-
зынэу кIуэтэнут щIэныгъэлI хэри 
журналистхэри зыхыхьэ бзэ щIэ-
ныгъэ-къэхутакIуэ гуп щхьэ хуэ 
къызэгъэпэщарэ, пIалъэ пыу хы-
кIам къриубыдэу зэ зэхуэсурэ 
бзэм щылажьэ терминхэмрэ абы 
къы хыхьэ псалъэщIэхэмрэ я Iуэху 
зыIутым хэплъэу щытамэ.

«Адыгэ псалъэ» газетым и 
лэжьакIуэхэм бзэм къыхагъэхьа, 
«къагъэпсэужа» псалъэу къэт-
хьахэм я бжыгъэм иджыри тынш 
дыдэу пхухэгъэхъуэнущ, ауэ нэ-
хъыщхьэр аракъым. Дэ зи гугъу 
тщIар цIыхухэр нэхъыбэу зыщы-
гъуазэ хъуа псалъэхэрщ. Сыт 
хуэдэу къэкIуэну зэманым а пса-
лъэхэр бзэм къыхуэгъэсэбэпыну? 
Газетыбзэм хэувэным нэхъ мы-
хьэнэшхуэ ямыIэжу ахэр къэнэну, 
хьэмэрэ купщIафIэу къалъытэу, 
нобэрей адыгэбзэм щылэжьэну? 
Дауи, ар зэлъытар журналистхэм 
я закъуэкъым - абыкIэ жэуап ехь 
адыгэ лъэпкъым щыщ, гурэ 
псэкIэ адыгэу зызылъытэж дэт-
хэнэ цIыхуми. Лъэпкъым и гупсэу 
щыт анэдэлъхубзэр хъумэным, 
абы зегъэужьыным Iэмал псори 
зэуIуу хуэдгъэлэжьэн хуейщ. 

УНЭЛIОКЪУЭ Вячеслав,
филологие щIэныгъэхэмкIэ 

кандидат, КъБКъУ-м и доцент.

ЩIэныгъэлIым  и  псалъэ

Iэмал псори ди щIэгъэкъуэну

ЗекIуэр къытщохьэ
Дыкъыщыхъуа къуажэм дызэ-

рыдэIэпхъукIрэ куэд щIами, ди 
ныбжьыр щыхэкIуатэми, дахэ-да-
хэу дыдэмыхьэжыф, къедза щIы-
пIэхэми дызэрыхуейуэ димы-
хьэжыф зэрыхъуам димыгъэнэщ-
хъеиныр Iэмал зимыIэщ. Ар-
щхьэкIэ, абыи уосэж. Уесэж пэтми, 
узэрыхущыщIэр кIуэ пэтми нэхъ-
ри зыхыбощIэ. 

АУЭ ЩЫХЪУКIИ, мурад сщIащ 
 гъусэ зыщIызгъуу, а лъэныкъуэмкIэ 
тезгъэзэну, сыкъыщыхъуа къуажэм 
дэс ди благъэ-Iыхьлыхэм захуэзмы-
гъэзэфми, уэрам нэхъыщхьэм дри-
жэу, дыблэкIа иужькIи, и Iэхэлъа хэу 
нэхъ пэIэщIэхэми яжь зыщIедгъэху-
ну.

Мы тхыгъэм зи гугъу щыфхуэс-
щIыну ежьэгъуэри апхуэдэущ зэры-
хъуар. Благъэхэм дахуэмызэфами, 
кIуэрыкIуэм тету Лэскэн псыхъуи 
дыдэплъащ, и акъужь мащIэми 
дрибэуащ, гурыгъу-гурыщIэ гуэр-
хэри щызыхэтщIащ. Дызэрегупсы-
сыжамкIи, а лъэныкъуэмкIэ дызэ-
рыщыIа махуэ бжыгъэм апхуэдэ 
щIыкIэкIэ зыщыдгъэпсэхуащ, къа-
руущIи къыщытхыхьащ, гупсэхугъуи 
щыдгъуэтащ. 

Си закъуэ сежьэ нэхърэ, хэт гъусэ 
сщIын жысIэу зыбжанэрэ сегупсы-
сат. БлагъагъэкIэ къызгухьэ анэш 
щIалэу нэхъ зыхуэзгъэфащэр и 
щхьэр къызыхимыхыф Iуэху гуэр-
хэм а зэманым хэтти, сегупсысащ, 
«абы нэмыщI хэт гъусэ сщIын?» - 
жысIэри.

Абдеж дыдэм ирихьэлIэу, си 
 хъуэпсапIэ тIэкIур зэрызгъэзэ-
щIэфын IэмалыфIу къысхущIэкIащ, 
ныбжьэгъу дызэрызэхуэхъурэ куэд 
дэмыкIами, сэр нэхърэ мынэхъ ма-
щIэу къуршхэр, мэзхэр, губгъуэхэр 
фIыуэ зылъагъу, хэбгъэзыхьмэ, «лIы 
закъуэ уанэгу щхьэнтэу» зи  гъащIэм 
и щIэлъэныкъуэр зыхьы фыну зы-
хуэзгъэфащэ цIыху гъэщIэгъуэн абы 
щыгъуэ къызэрыкъуэкIыжар.

Зи гугъу сщIыр Къулъкъужын 
къуа жэм щыщ, гъэр къихьамэ 
зекIуэныр къызыщыхьэ Бабыгуей 
Мухьэмэдщ (и цIэ лейр Сосры-
къуэщ). Зэрызгъэунэхуа мащIэмкIи 
схутегъэчыныхьынущ ар зекIуэ гъуэ-
гуанэм куэд щыхуэныкъуэми, 
дзэлэшхэныр къезымыгъэкIу «губ-
гъуэлIу» зэрыщытым. 

Арати, а щIалэм изоIуэкI, Лэскэн 
лъэныкъуэмкIэ дгъазэу, абы 
ищхьэжкIэ щыIэ Хъырзынэпс (Хъаз-
нидон) и тIуащIэу илъэситI ипэкIэ 
сыздэщыIам тезгъэзэну сызэрыщIэ-
хъуэпсыр. ГурызогъаIуэр Лэскэн и 
тIуащIэр ди гъуазэу, къуршым 
къыдэунэхукI Хъырзынэпс и къуэ-
ладжэм дыдыхьэну сызэрыхуейр. 

АтIэми, ди цIыкIугъуэм, иджыри 
курыт еджапIэм дыщIэсу, гъэмахуэ 
школ къэутIыпщыгъуэм Лэскэн и 
псыхъуащхьэхэмкIэ щыIэ Лэскэн 
Ипщэ къуажэ цIыкIум дыдрашеяуэ 
щытащ, сэ къыстехуэу - тIэу, си 
 къуэш Амиррэ сэрэ дызэгъусэу - зэ. 
«Ар дэнэ щIыпIэт?» жыфIэрэ 
фыщIэупщIэмэ, а жылэм дэт клас-
си 8 еджапIэм а илъэсхэми абы 
ипэIуэкIи къыщызэрагъэпэща пио-
нер лагерырщ. 

АтIэ, мис а «хэщIапIэм» щылэжьа-
хэм, ди гум IэфIу къинэжауэ, да-
гъэлъэгъуа нэгузыужьыкIэ удэзы-
хьэххэм ящыщт къуажэ цIыкIум ды-
дашурэ, щIыпIэзэгъэлъагъу зыб-
жанэрэ дызэрырашэжьауэ щытар. 
Апхуэдэт Кавказ Шытх Нэхъыщхьэм 
ищхъэрэ-къуэкIыпIэмкIэ дэгъуэ-
гурыкIуэ Гуэдзэн (Боковой) шытхым 
и дыгъэмыхъуэ джабэщIхэр зи гу-
щапIэ Хъырзынэпс щежэх кIейм 
(жьанэм) дынашэсу, абдежым къы-
щыщIэдзауэ щызэтеувэ къырыдзэ 
щIыпIэхэм зыщыдагъэплъыхьауэ 
зэрыщытар. Зыкъызощтэжри, а зэ-
манырщ си гъащIэм япэ дыдэу 
мывэ скъар къуршылъэхэм гъу-
нэгъуу сащыбгъэдыхьэгъар. 

АтIэ арати, Бабыгуеймрэ сэрэ 
Налшык дыдошэсыкI. Лэскэн псым 
и тIуащIэр ищхъэрэхуегъэзэкIыу 
губгъуэ щыхъуж лъахъшапIэм 
дызэрежэхыу, ижьрабгъумкIэ дэзы-
гъэзей гъуэгу бгъунжым дытохьэ. 

Япэу дызыIущIар, дауи, Лэскэн 
ЕтIуанэ къуажэрщ. СыкъыщыувыIэ-
ну схуэфащэт. АрщхьэкIэ, ищхьэкIи 
къызэрыщыхэзгъэщауэ, зыхуэд-

гъэу выжа къалэныр цIыкIуфэкIутэ-
къым, махуэри бжьыхьэпэт... А псо-
ми къахэкIыу, гъуэгум зыщы тIэ-
жьэныр зытедухуам темыхуащэу 
къэтлъытэри, сыщалъхуа жылэм 
дыкъыщымыувыIэу дыблэжащ. 
ИтIани, а къуажэм, зы мащIэкIэ  нэхъ 
мыхъуми, и гугъу мыбдежми щыз-
мыщIыныр къезмыгъэкIуу къызобж-
ри, зыхэтщIыкIым «дыхэIэбэнщ». 

Тхыдэрэ  усыгъэу

Къэбэрдей-Балъкъэрым ипщэ-
къуэ кIыпIэмкIэ щыIэ Лэскэн щIына-
лъэм километр зэбгъузэнатIэ 523-рэ 
къызэщIеубыдэ. Абы и гъунапкъэр а 
лъэныкъуэмкIэ егъэщIылIащ Осе-
тие Ищхъэрэ - Аланием хыхьэ ра-
йонхэм ящыщу щым. Езы Лэскэн 
щIыналъэм щежэх псыхэм я нэхъ 
инщ, зэрызэкIэлъыкIуэу къед-
бжэкIынщи, Урыху, Лэскэн, Арщы-
дан зи фIэщыгъэхэр. 

Налшык километр 34-кIэ пэIэщIэ 
Лэскэн ЕтIуанэ къуажэм а цIэр 
зезыхьэ псым и сэмэгурабгъумкIэ 
зыщиубгъуащ. Псым и адрыщIкIэ 
мы жылэм захуабзэу къыдокIуэкI 
Анзорей жылэу зи гугъу тщIы 
 районым и къуажэщхьэр. Лэскэн 
ЕтIуа нэми нэхъ пасэхэм «Анзорей 
ЦIыкIукIэ»  еджэрт. 

Районым ипщэкIэ щыIэ и Iыхьэр 
къуршылъэ жьэгъухэм нэхъ етами, 
и ищхъэрэ-къуэкIыпIэр тафэ зэфэ-
зэщщ. Лэскэн ЕтIуанэм къухьэпIэм-
кIэ щыIэ и нэзымрэ ипщэ-къуэ-
кIыпIэмкIэ гъэза и щIыгумрэ Къэрал 
Мэз фондым хыхьэ Мэзылъэ шыт-
хым и къуакIэбгыкIэхэм, зэпрыу 
щIыкIэу, жьэхэгъэкъуащ. 

Къуажэм хужысIа мащIэм дэ-
щIызгъунут абы къыщыхъуа адыгэ 
тхакIуэ, драматург Iэзэ Шортэн 
Аскэрбий и тхыгъэхэм ящыщ зым 
къыщихьа мы псалъэхэр: 

«Лэскэн! СощIэ: уэ удахэщ, уIэ-
сэщ, умамырщ, ущэныфIэщ, укъэ-
мыгубжьыху, уи фIэщ къыумы-
гъэкIыху… Къурш лъабжьэхэр, мывэ 
джейхэр къоущыхь, абыхэм уоIуща-
щэ, уодэхащIэ, ущысабырым деж. 
ТIуащIэм удэусыхьурэ, зыбгъа фIэу-
рэ, зыкъипхыурэ, уожэх ищхъэрэкIэ, 
уи псы кIапэр Тэрч ипхъуэ тэжыху. 
Уожэх, уафэ къабзэм ухуэ нэщ-
хъыфIэу, уи гъунэм Iусхэр фIы-
гъуэкIэ бгъэгуфIэу, дыгъэми, бзу-
хэми, цIыхухэми уахуэхъуахъуэу!..»

КIэлъыкIуэ лъэбакъуэу
Псыхъуэм зэпэщысу дэс Анзорей, 

Лэскэн ЕтIуанэ къуажэхэм ящхьэкIэ 
щыIэ «Дзэлкъэб» щIыпIэ дахэ 
цIыкIум къыщыщIэж псынэ щIыIэ-
тыIэхэмрэ ихъуреягъкIэ къыщыт 
дзэлхэмрэ къызэщIаубыдэ Iэгъуэ-
благъэр зыгъэпсэхупIэ дэгъуэу 
зэрыщытым гъунэгъу къуажэхэми 
гу зэрылъатэрэ куэд щIащ. 

Къэбэрдей-Балъкъэрым и щIы-
гум и зэхэлъыкIэм тетщIыхьмэ, 
адэкIэ къыщылъыр Ерокъуэ къуажэ 
цIыкIурщ. Абы псэтыншыгъуэу зы-
дигъэзэгъащ Лэскэн и тIуащIэм 
пэIущIэ щIыкIэу зыщызэхуишэ 
щIыпIэм. А жылэм мы зэманым 
цIыху миным щIигъу щопсэури, и нэ-
хъыбапIэр адыгэщ. 

АдэкIэ, ди тхыгъэхэм ящыщ зыб-
жанэм къызэрыщыхэдгъэщащи, а 
псыхъуэм дэсщ осетин къуажэу 
Лэскэн (Лэскэн Езанэ) цIэр зе-
зыхьэр. ЩытIыса зэманри гъэщIэ-
гъуэнщ - Урыс-Кавказ зауэр щиухауэ 
къалъытэ 1864 гъэрщ. 

ЗекIуэ зэдежьахэм кIэлъыкIуэ 
лъэбакъуэу тчын хуейр гъуэгу нэ-
хъыщхьэм дригъуазэу, Лэскэн Еза-
нэм дыдэшэсыкIыныр арати, ды-
зыхуэплъэ тIуащIэм сэмэгу лъэны-
къуэмкIэ щхьэщылъагыкI Къеплъы-
хыпIэм дытехьащ. 

Шэрхъхэр щхьэхьу зэрыщIэкIымрэ 
асфальт тепхъуэм псынщIащэу 
зэрыхэщIымрэ апхуэдизу дыди-
хьэхыщати (дызэрысыр ныбжьэ-
гъум и машинэрат), зэрыхъуар 
къыдгурымыIуэу, Толдзгун къуажэм 
(Осетие Ищхъэрэ) шхьэщыт 
бжьэпэм дызэрыхуэжэм гу лъыс-
тащ. Абдежырщ зыкъыщысщIэжар. 
ПсынщIащэу дызэрынэсам сигъэ-
жэкъуа къыщIэкIынт, армыхъуамэ 
сэ сщIэртэкъэ здэдгъэзэн хуейр 
дэнэ лъэныкъуэмкIэми?!

МащIэ гуэркIэ дыгъуэщами, а 
дыздэжэм ди гум IэфIу щызы-
хищIам щыщ гуэрхэмкIэ мыбдежми 
сыщывдэгуэшэнут. Толдзгун зыдэс 
къуэм щхьэщыт бжьэпэм 
дыщыхуэжэм, гублащхьэдэсыр 
сэмэгу лъэныкъуэмкIэ загъуэ-загъ-
уэрэ еплъэкIырт, «сыту щIыпIэ дэха-
щэ!» псалъэхэмкIэ илъагъур зэри-
гъэщIагъуэр къызигъащIэу. Тхьэм 
ещIэ, нэр зыгъэгуфIэ щхъуантIа-
гъэр иригъэщхь къыщIэкIынт езыр 
къыщыхъуа Къулъкъужын къуажэм 
ипщэкIэ щыIэ мэз лъапэхэу нэри 
псэри дэзыхьэххэм. Сэри: «Мо мэз 
екIуэкIри абы ищхьэкIэ щыIэ тафэри 
Къэбэрдейм и щIыналъэу щытащ!» 
- жызоIэ, илъэсищэ ипэкIэ къыпачу 
Осетием зэрыратам тхыдэ 
тхылъхэмкIэ сыщыгъуазэти. 

АтIэми, къытызогъэзэжри, мо 
дыздрижэм ныбжьэгъум гу зылъы-
зигъэта теплъэгъуэ щIагъуэу къы-
схущIэкIащ Лэскэн псыхъуэм ущхьэ-
щыкIыу, иджырей Осетием ущи-
лъадэкIэ, сэмэгумкIэ зыкъыщызэ-
къуэзых шытх цIыкIу зэпэгъэзахэр 
щIэзыхъумэ мэз Iув щхъуантIэшхуэу 
ищхъэрэкIэ езыгъэзыхыр. КIуэ-
рыкIуэм тету абы уIуплъэныр апхуэ-
дизу гугъэгуфIэт, псэр дэзыхьэхти, 
гупсысэр ирамышэжьэнкIэ Iэмал 
зимыIэт. Арагъэнут гъуэгум сыщIы-
теплъэкъукIам и щхьэусыгъуэ нэ-
хъыщхьэу къэлъытапхъэри. Мыбы-
кIэ сызэрыщыземыкIуэжри зэман 
мащIэ дэкIатэкъым. 

- КъедгъэгъэзэкIыж, Сосрыкъуэ! - 
зыхуэзгъэзащ ныбжьэгъум.

- Ар сыт щхьэкIэ? 
- МызэкIэ ди къалэныр Хъырзы-

нэпс и къуэладжэм дыдэлъэдэныр 
аращи, здэдгъэзэнур къызэднэ-
кIащ.

Ар щызэхихым ныбжьэгъум сыт 
ищIэжынт, гъущIышым къригъэ-
IуэнтIэкIыжащ.

КъухьэпIэмкIэ къедгъэзэкIыжауэ 
дыкъожэ иджы. 

- Иджы нэхъ хуэму, Сосрыкъуэ! - 
жызоIэ. - ДытумыгъэплъэкъукI. Лэс-
кэн Ипщэрэ Ташлы-Таларэ (тIури 
Къэбэрдей-Балъкъэрым хохьэ) здэ-
щыIэмкIэ зыгъазэ гъуэгу бгъунжым 
аргуэру дыблэжыныр зыхуэIуа 
щыIэкъым. 

Уигу къыщызэрыгъуэтыжакIэ, 
наб дзэгубдзаплъагъэр тебгъэкIуэ-
жынтэкъэ? Дыблэжакъым. АдэкIэ 
дэзыгъэзей асфальт гъуэгу нэхъ 
цIыкIум афIэкIа дытеплъэкъукI 
зэрымыхъунур сщIэрти, сэмэгумкIэ 
щыIэ губгъуэ сэтейм щIэх-щIэхыурэ 
сиплъэрт. Къэдгъуэтыжа гъуэгур ди 
гъуазэу километрым щIигъу къэ-
джа, сытми, Ташлы-Тала къуажэм 
унэмысыпэу, дэзыдзых лъагъуэмкIэ 
щыIэ пионер лагерым и куэбжэм 
дыIулъэдащ. 

ХъумакIуэ цIыкIур, зи теплъэкIэ а 
къуажэм къыщыхъуа, зэрызмы-
лъагъу рэ илъэс бжыгъэ хъуа си ныб-
жьэгъу Токумаев Сулейман езгъэ-
щхьар, хуепIэщIэкIыу къытпежьащ. 
Дызэпсэлъащ. Токумаевым сы-
щIэуп щIати, илъэс ипэкIэ дунейм 
зэрехыжар къызжиIащ. Хъазнидон 
дыхьэ гъуэгум дыщIэупщIэщ, къэд-
гъэзэжынкIэ зэрыхъунур къыхэд-
гъэщри, дыкъыдэкIыжащ.

Ташлы-Тала дынос, дыдожри, 
Хъырзынэпс и къуршылъэ тIуащIэм 
пхыша гъуэгу быркъуэшыркъуэм 
дытохьэ. 

Чэщанэ теплъэ зиIэ кхъэлэгъунэр 
къыдолъагъу, и гъунэм дыщопсых, и 
блыным зыдогъэщIри, тIыгъ гъуэ-
мылэм шхупсымрэ лэкъумымрэ 
къыхыдох. Сурэт гуэрхэр зыщыты-
дохыжри, машинэр зэщIыдогъэнэж. 
Километр зы-тIущ къызэрызэднэ-
кIыу, лъэмыж гуэр докI, мэз хъу-
мэхэм (егерхэм) я унэми дыблокI. 

Лъэмыж шынагъуэм деж

ДыздэкIуэм, лъэмыж дзыхьщIы-
гъуэджэ дынэсащ. МашинитI щытщ. 
Зым щIалищ бгъэдэтщ, адыгэкъым. 
ДызищIысыр къащыхуэмыщIэм, 
тIэкIуи гузэва къыщIэкIынти, я 
IэхэмкIэ ягъэлъагъуэурэ, «мохэр 
зыхуей-зылъыхъуэр тщIэркъым, 
псынащхьэм зратауэ радиацэр къы-
щапщ. Фэри фыкъыщIэкIуар ара?» 
- къыдоупщI загъэтафэтелэу. 

Дыздэщытым, «геологхэр», Iэ мэ-
псымэ гуэрхэри яIыгъыу, къыIуо-
хьэж. ГурыIуэгъуэт я теплъэкIи я 
зыIыгъыкIэкIи щIэныгъэ Iуэху 
абыхэм зэрызэрамыхуэр... Ипэжы-
пIэкIи, апхуэдиз зи жыжьагъ къуэ-
ладжэм къыщыщIэж псынэ пхы-
дзам и радиацэм хэтыт хуэныкъуэр..! 

Дызэхэту иджыри тIэкIу дызэ-
дэуэршэрыжа иужь, дызрихьэлIа-
хэм къыIухьэжахэр я машинэм ира-
гъэтIысхьэри Iуашыж. 

Мыдрей тIур тIуащIащхьэхэм кIэ 
дыкъыщыдэкIуейм дызыхуеяр 
 Хъазнидон псыхьэлыгъуэ зырызурэ 
къыщыщIидзэ мылылъэ къуршхэу 
километрищым щIигъу зи лъага-
гъым, Iэмал зэриIэкIэ, гъунэгъу 
зыхуэтщIыныр арати, машинэм 
деж кIэ дзыхьщIыгъуэджэу къэтлъы-
та лъэмыж быркъуэшыркъуэм ды-
щыхуэзэм, тщIэнур дымыщIэу ды-
къыщыувыIэжауэ арат. 

ЩIыуэпсым и
хъугъуэфIыгъуалъэ 

Къуршылъэ тIуащIэм и лъэны-
къуитI ри и кIыхьагъкIэ шытх зэра-
мыщIэжьхэмкIэ дэщIеящ. ЩIы пIэ-

цIэхэр джыным куэд щIауэ дихьэх 
Твёрдый Александр щыхьэт зэрыте-
хъуэмкIэ, осетинхэм я бзэм къытехъу-
кIа «Хъазнидон» псалъэр IыхьитIу 
зэхэтщ: «хъызны»-рэ «дон»-у (адыгэ-
бзэм хуэдгъакIуэмэ, «псы»-рэ «бэв»-у). 
Арагъэнущ, фIэщыгъэр псыр зыдэт 
къуэр хъупIэкIэ зэ рыбейм къытехъ-
укIауэ жызыIэ хэри щIы щыIэр. Езы 
псым километр 40 хуэдиз и кIыхьа-
гъщ, гъунэгъу рес пуб ликэм хыхьэ 
Хъазнидон къуажэм и Iэгъуэ благъэм 
Урыху щыхолъэ дэж.

Хъырзынэпс и кIейр (къуршылъэ 
тIуащIэр) Къэбэрдей-Балъкъэрым 
щынэхъ дахэхэм хабжэ. Ар щIы-
уэпсым и хъугъуэфIыгъуалъэщ, гео-
логие и лъэныкъуэкIи зыхуэдэ узы-
гъэлъыхъуэщ. КъызэщIиубыдэ щIы-
гур (хъупIэхэр здэщыIэмрэ ны-
джэмрэ) и инагъкIэ, псори зэхэту, 
гектари 120-м ноблагъэ. Абы щыщу 
гектари 110-р бгылъэ джабэ нэ кIу-
хэмрэ абыхэм я лъабжьэкIэ щыIэ 
щIыпIэхэмрэ яуфэбгъуащ, гектари 
10-р псы жапIэщ е мылылъэщ. 

АтIэ, къызэрыхэдгъэщауэ, псы щ-
хьэ хэмкIэ нэхъ дыщIеIар, Гуэдзэн 
Шытхым телъ мылылъэу Хъыр зы-
нэпс къыщежьэм гъунэгъу зы хуэт-
щIыныр арат. КъинэмыщIауэ, абы -
кIэт здэщыIэр гъуэжлау  (бгъуэн -
щIагъ, шахтэ) телъыджэу совет лъэ-
хъэнэм и пэщIэдзэхэм къуршым 
щыпхаугъуэныкIауэ щытар. А щIы-
пIэм дежт, пэжым фыхуеймэ, радиа-
цэ нэхъ здэщыIэнкIэ хъунури. АтIэми, 
тхыдэм щыщ хъужа хъыбархэм 
ятетщIыхьмэ, къырыдзэ лъабжьэм 
къыщыщIаIущIыкIыу щытауэ зыху жа-
Iэр химие щIэныгъэм «уран» зы фIи-
ща пкъыгъуэ гъуэтыгъуейрт, узын-
шагъэ и лъэныкъуэкIи шына гъуэрт, а 
Iуэхум ирагъэувалIэу щы тари хьэ-
псым ису зи щхьэ хуимыт хэрт…

ГъуэплъащIэхэ я къуэр

ЗекIуэ зэдежьаитIыр жэщхэс щы-
духуэну щIыпIэм и къыхэхыкIэ хъу-
нур (чэтэн унэ цIыкIуитIи къыздэтщ-
тат) къытхуэмыщIэу дыздэгуп-
сысэм, гу лъыдотэ псым адрыщIкIэ 
щыIэ джабэ нэкIу задэм щIалищ 
 хуелъэбышауэрэ-хуелъэпIэстхъауэу 
къызэрехым. Зыр, адрей тIум куэд-
кIэ япэ ищауэ, ныджэм зыкъызэры-
дидзэнум хуепIэщIэкIырт. «Уэлэхьэ, 
а щIалэм сыпемыжьэмэ, емы кIу-
мэ!» - согупсысри, лъэмыжымкIэ 
собакъуэ. Къос. Япэ зызогъэщри, 
«салам алейкум!» жызоIэ, си 
псэлъэкIэмкIэ сызэрыадыгэр щIэз-
мыхъумэу. Езыми «уалейкум са-
лам!» къыспедзыж. «Дауэ ущыт?» 
жызоIэ адыгэбзэкIэ, иджы. Езыми 
адыгэбзэкIэ: «Уей, хъунумэ. Фэ сыт 
фыхуэдэ?» - жи. 

ДызэроцIыху. И жэуапыр, дауи, 
ещхьтэкъым япэу дызыIууа гупым я 
псэлъэкIэ тэфэтелэм. ЩIалэ жы-
джэрыр зэрыадыгэм дигъэгушхуа, 
езыри абы щыгуфIыкIа, сытми 
 едгъэжьащи, увыIэгъуэ димыIэу 
д опсалъэ-доуэршэр. 

Иужьым къызэрыдгурыIуэжамкIэ, 
етIуанэу къытIущIахэми я машинэр 
псым мыдэкIэ къыщанэри (лъэ-
мыжыр зэрыгугъусыгъурагъэнт), 
езыхэр адрыщIымкIэ щыIэ джабэ 
нэкIу задэм кIэрыхьауэ арат, адэкIэ-
мыдэкIэ щыкIэрыпхъа бзумэра кIуэ-
плъыр (брусника) щызэщIакъуэну. 

Псым къызэпрыкIыжахэм япэ иту 
къытIущIар Жэмтхьэлэ къуажэм 
щыщ ГъуэплъащIэ Артурт, мы 
щIыпIэм мэзхъумэ къалэныр щызы-
гъэзащIэу куэдрэ итарт. Абы и гъу-
сэхэр зыр урыст, адрейр осетинт. 

ГъуэплъащIэм сеупщIащ: «Ярэби, 
мы къуэм адыгэ дэмысу пIэрэ?» - 
жысIэри. «Сыт щIыдэмысыр!? - 
къыспидзыжащ щIалэм. - Ауэ сыт-
ми дэс! Адыгэ пщыIэ фыхуеймэ, 
иджыпсту фыIусшэнкъэ! Си иужь 
фыкъиувэ!» «Егерым» ищхъэрэкIэ 
щриIуэнтIэхыжым, яужь диту дохыж 
дэри, иджы машинитI дызэрыгъэ-
хъуауэ. 

Псышхуэр ижьрабгъумкIэ щежэх-
рэ хэлъэдэж и къуэпсхэми дызэпры-
жу, ди нэхэм нэхъ хуиту зыщаплъыхь 
хъужати, гу зылъыттэ псори тфIэте-
лъыджэт, нэхъри гъусэ тхуэхъуа 
щIалэм, ГъуэплъащIэм, дызэримы-
гъэкIуэдынур зыхэтщIауэ.

Ауэрэ, зыр адрейм иужь диту дыз-
дэжэм, ди япэ итар ГъуэплъащIэр 
зэрыс машинэр арати, зы хэщIапIэ 
гуэр дыIуешэ, иужьым къызэрыд-
гурыIуэжамкIэ, тесхэр адыгэ за-
щIэрэ псори Жэмтхьэлэ щыщхэу. 

АтIэми, мы къуэм адыгэ дэсын 
зэрыхуейр хуигъэфэщат, фи нэмыс 
нэхъ лъагэ ухъуи, япэ къэкIуэгъуэм 
къыздэщIыгъуа си щIалэ курыт 
 Заур-Болэти. Ауэ, мы къуэладжэм 
нэгъабэ и щыпэгъэм зыщетпщытам 
мы пщыIэм дыкърихьэлIатэкъым, 
дауи. Сыту жыпIэмэ, абы щыгъуэ 
мы тIуащIэм дищыпэкъыдыхьэт 
(аддэ, сыщыцIыкIум, пионер лаге-
рым дыкъызэрыщыдрашеяуэ щы-
тар хыумыбжэмэ), Iэбгъэ щызыIы-
гъ хэми хэтщIыкIышхуэ щыIэтэ -
къым. 

КъедгъэзэкIыжынщи, Гъуэплъа-
щIэм дызыIуиша «тэхъуанэр» Iыхьи-
тIу зэхэтт: зыр псэупIэ унэт, адрейр 
чыху-бжэгъукIэ къещIэкIа чэт абра-
гъуэт. Унэм, гу зэрылъыттамкIэ, 
ныбжьышхуэ иIэт, совет лъэхъэнэм 
зэраухуар нэрылъагъуу. Пэжщ, а 
псоми дыщегупсысыжар иужькIэщ, 
щIыпIэ мыцIыхум егъэзыпIэ къы-
зэрыщытхуагъуэтам апхуэдизу ды-
щыгуфIыкIати… 

лъагъуэжьхэр
АДЫГЭ

ПлIанэпэр  зыгъэхьэзырар
КЪУМАХУЭ  Аслъэнщ

лъагъуэжьхэр
АДЫГЭ Дыду - Уэзрокъуэ ФатIимэ Къэбэрдей- 

Балъкъэр къэрал университетым адыгэб-
зэмрэ литературэмрэ щиджащ. Бахъсэн 
къалэм дэт школ №3-м адыгэбзэмкIэ и 
егъэджакIуэщ, школым и унафэщIым и 
 къуэдзэщ. Егъэджэныгъэмрэ гъэсэны-
гъэмрэ теухуауэ бзылъхугъэм езым и Iэ-
малхэр иIэжщ, зэрысабийрэ къыхалъхьа 
щэнхэмрэ зыIыгъыкIэмрэ и цIыкIухэр 
 хуегъасэ, анэдэлъхубзэм хуиIэ лъагъуны-
гъэмкIэ ядогуашэ. ФатIимэ и дерсхэм 
хуэпIащIэу йокIуалIэ еджакIуэ цIыкIухэр. 
Псом нэхъыщхьэр бзэращи, ар ягъэ-
шэрыуэу егъасэ, ди тхакIуэхэмрэ уса-
кIуэхэмрэ я IэдакъэщIэкIхэм дрегъэхьэх. 
АдыгэбзэмкIэ дерсхэм Iэмал имыIэу ящIы-
гъущ адыгэ хабзэмрэ щэнхабзэмрэ. Егъэ-
джакIуэр Iэмал хуекIуэурэ ар ныбжьы-
щIэхэм я хьэл-щэным хепщэ. КъыгуроIуэ, 
адыгэбзэмкIэ егъэджакIуэм щIэблэм я 
деж щихь жэуапым и инагъыр. Фатимэ и 
IэщIагъэм, лэжьыгъэ IэнатIэм, адыгэбзэм 
и пщIэр щIэблэм зыхегъэщIэным теухуауэ 
зыхуекIуэ Iэмалхэм теухуауэ дызы щIэуп-
щIам и жэуапым ди гуапэу фыщыдогъэ-
гъуазэ.

- ФатIимэ, студент гъащIэм теухуа уи гу-
къэкIыжхэр сыт хуэдэ?

- 2006 гъэм курыт еджапIэр къэзухри, 
Къэбэрдей-Балъкъэр къэрал университе-
тым адыгэбзэмрэ адыгэ литературэмкIэ и 
къудамэм сыщIэтIысхьащ. Хъыджэбз гуа-
кIуэ защIэт сызыхэхуа гупыр. ЩIэхыу ныб-
жьэгъу къысхуэхъуащ Бахъсэн щыщ хъы-
джэбзитI икIи илъэситхукIэ фIыри Iейри 
зэдэдгуэшу дызэдеджащ. Япэ илъэсыр псом 
нэхърэ нэхъ гугъут. Куратору къытхэта УнэлIо-
къуэ Вячеслав еджэным дытригъэгушхуащ, 
тхылъыр Iэпэдэгъэлэл тщIы зэрымыхъунур 
къыдгуригъэIуащ, библиотекэхэм кIуэрей 
дищIащ. ЕгъэджакIуэфIт дызыпэщIэхуахэр. 
ХьэкIуащэ Андрей, Езауэ Мадинэ, Абазэ 
 Албэч, Бозий Наимэ, нэгъуэщIхэри си гум 
фIыкIэ илъщ. КъБР-м и тхыдэмкIэ дезыгъэ-
джа Созаев Аслъэн зэгуэр сабий унэм ди-
шат, тыгъэ гуэрхэр цIыкIухэм яхуэтхьри. А 
махуэм псоми ди гур къутат, гъащIэр 
къызэрытщыхъум зыкъомкIэ зригъэхъуэжу - 
ди гум къыщыушат бзылъхугъэм сабийм 
 хуиIэн хуей гурыщIэр. Ди студент гъащIэм 
щыщ гукъэкIыж лъапIэхэм ящыщщ Нартан 
ПащIэ Бэчмырзэ и музейм дызэрыщыIар. 
Налшык сыкIуарэ, Лъэпкъ библиотекэшхуэм 
сыблэкI хъуми, студент гукъэкIыжхэм сыхо-
хьэж: диплом лэжьыгъэ дгъэхьэзыру абы 
щыдгъэкIуа зэманыр гуапэт. 

- Анэдэлъхубзэр фIыуэ плъагъуным, ар 
IэщIагъэ пщIыным сыт щхьэусыгъуэ хуэ-
хъуар? 

- СызэрыцIыкIурэ адыгэбзэр фIыуэ со-     
лъагъу. Ауэ ар IэщIагъэ сщIыну сыт щыгъуи 
си гум илъауи нэрыгъыу сIыгъауи схужыIэну-
къым. Пэжщ, егъэджакIуэхэм сехъуапсэрт. 
Школым зэман щызгъэкIуэну сфIэфIт, егъэ-
джакIуэхэм я ужьым ситт, куэдкIэ сапкъ-
рыупщIыхьу. Гъэмахуэ зыгъэпсэхугъуэхэм 
кIэ ямыIэу къысщыхъурт, апхуэдизкIэ шко-
лым сыхуэзэшырти. ПэщIэдзэ классхэм 
щыщIэдзауэ школым адыгэбзэкIэ щагъэув 
театр теплъэгъуэхэм сыхэтащ. Хьэрфхэр зэз-
гъащIэу, зэпызгъэувэф зэрыхъуу, си анэ 
шыпхъум адыгэ журналхэмрэ тхылъхэмрэ 
къысхуихьурэ сыкъригъаджэу щIидзащ. 
АдыгэбзэкIэ тхылъыщIэ къыдэкIауэ зэрилъа-
гъуу, къытхуищэхурт си анэм. Иджыпстуи а 
тхылъхэр псори щIэлъщ ди унэм. Сэ иджыри 
сышколакIуэт КIыщокъуэ Алим и романхэр 
щыщIэзджыкIам. Ди адыгэ тхакIуэ куэдым я 
IэдакъэщIэкIхэм сыщыгъуазэу, езыхэм яте-
ухуауи зыкъом щIэзджыкIауэ къэзухат шко-
лыр. НэхъыфI дыдэу слъагъу тхакIуэхэм 
ящыщщ КIыщокъуэ Алим. Абы и усэхэр 
куэдрэ щIызоджыкIыж. Си еджакIуэ цIыкIу-
хэм гукIэ сакъыхуоджэ «Кхъужьей къудамэ», 
«СыкIуэнт нэхъ псынщIэу», «Сабий» усэхэм. 

- Улэжьэну гукъыдэж къозытыр сыт?
- ЕджапIэ нэхъыщхьэр къызэрызухыу 

Б ахъсэн къалэм дэт ещанэ курыт еджапIэм 
адыгэбзэмрэ адыгэ литературэмкIэ егъэ-
джакIуэу сыкIуащ. Гуапагъ яхэлърэ гулъыти 
яIэу къыщIэкIащ сызыхэхуа си лэжьэгъухэр. 
АдыгэбзэмкIэ егъэджакIуэхэр чэнджэщэ-
гъуи дэIэпыкъуэгъуи къызэрысхуэхъуар си 
гум гуапэу къинащ. 

5 - 11-нэ классхэм садолажьэ, гукIи псэкIи 
сыпэрытщ лэжьыгъэм. Псом хуэмыдэу класс 
нэхъыщIэхэм щеджэхэм дерс езгъэкIуэкIыр 
зэрафIэгъэщIэгъуэным, сытым дежи зы-
гуэр хэм щIэупщIэу, зэхахар гурыхуэу я гум 
ираубыдэу дызэрызэдэлажьэм сехьэху. 
АпщIондэхукIи сэри си гур хохъуэ, дерсыр 
нэхъ ри щIэщыгъуэ икIи гукъинэж 
зэрысщIыным иужь ситщ. 

Пэжщ, ди зэманым къалэдэс сабийхэм 
адыгэбзэр нэхъ гугъуу къащтэ хъуащ. Ар 
лъэпкъым ди гукъеуэшхуэщ, жытIэми жыд-
мыIэми. АнэдэлъхубзэмкIэ егъэджакIуэхэм 
ди гуащIэ псори идохьэлIэ сабийхэм бзэр нэ-
хъ зыхащIэным, ирипсэлъэным, фIыуэ ялъа-
гъуным. Абы папщIи гъэщIэгъуэн ящыхъурэ 
къатемыхьэлъэу егъэджын хуейщи, Iэмалу 
щыIэм дыхуекIуапхъэщ. Ди школыр ящыщщ 
зи еджакIуэхэм адыгэбзэр нэхъ зыгъэшэ-
рыуэхэм. ИлъэситI и пэ мыбы республикэ се-
минар щекIуэкIати, хьэщIэхэм ягъэщIэгъуат, 
я гуапи хъуат къалэдэс сабийхэм яIурылъ 
анэдэлъхубзэ къабзэр. А Iуэхугъуэм уригу-
фIэнуми уринэщхъеинуми сщIэркъым. 
АдыгэбзэкIэ шэрыуэу псалъэ тлъагъумэ 
дгъэщIагъуэу дыкъэнэну дыхуейкъым. Адэ-
анэхэм куэд яхэтщ я быным анэдэлъхубзэ 
ящIэным зрамыгъэлIалIэу. Ауэ сабийхэм 
яхэтщ адэ-анэм трамыгъэгушхуэми, езыхэм 
яфIэфIу бзэр зыджхэр, нэхъыбэ къэзыщIэну 
хуейхэр. Абыи егъэджакIуэхэм я фIыгъэ 
хэлъу къызолъытэ. АнэдэлъхубзэмкIэ егъэ-
джакIуэхэм я дерсым хэпщауэ къокIуэ 
гъэсэныгъэри. Адыгэбзэмрэ щIэблэм и 
гъэсэныгъэмрэ зэкIэщIэпчыфынукъым. 
Сыту жыпIэмэ, бзэм къыдокIуэ хабзэри 
нэмысри. Хэкур фIыуэ лъагъуным, адэ-анэр 
лъытэным, нэхъыжьым пщIэ хуэщIыным, 
щIыуэпсым хуэсакъыным - а псом щIэблэр 
хуагъасэ адыгэбзэмкIэ егъэджакIуэхэм. Си 
еджакIуэ цIыкIухэм зэпымыууэ яжызоIэ ин-
джылызыбзэм зэрыдихьэхым хуэдэу, ди 
анэдэлъхубзэми елIэлIэн зэрыхуейр, уи бзэр 
умыщIэжу хамэбзэ бджыкIэ лъэпкъ 
щхьэхуэм къыхэкIа цIыху нэс узэрымыхъу-
фыр. Си дерсхэр нэхъри гъэщIэгъуэн хъун 
щхьэкIэ, ФГОС жыхуэтIэу егъэджакIуэхэр 
дызытет мардэм къызогъэзагъэ, хызогъэхьэ 
дджыхэм хуэкIуэу сэ зэхэслъхьэ усэ кIэщIхэр. 
Ахэр сабийхэм тыншу зэрагъащIэ. Гу зэ-
рылъыстамкIи, а Iэмалым сабийхэм я 
гупсысэр къегъэуш. 

Школ лэжьыгъэм нэмыщI, сэ пIалъэкIэ 
садэлэжьащ нэгъуэщI лъэпкъхэм ящыщу 
онлайн жыпхъэм иту адыгэбзэ зэзыгъа-
щIэхэм. Ар егъэлеяуэ гугъущ, гуащIэшхуи зэ-
мани ибохьэлIэ. Ауэ апхуэдэ лэжьыгъэри сэ 
къысхуэсэбэпащ IэщIагъэ и лъэныкъуэкIэ 
зызужьынымкIэ. 

- Курыт еджапIэм и унафэщIым и къуэ-
дзэ къалэнри уи пщэ дэлъщ…

- ИлъэсипщI хъуауэ адыгэбзэмкIэ сыегъэ-
джакIуэщ. Мы гъэм еджапIэм и унафэщIым 
и къуэдзэ IэнатIэми сыпэрыуващ. ФIыщIэ 
 хузощI ар къысхуэзыгъэфэща ди унафэщIым 
- Хьэмжу Маринэ. Си лэжьыгъэр къызди-
гъэпсынщIэрэ, чэнджэщэгъу къысхуэхъуу 
сыдолажьэ унафэщIым и къуэдзэ Дыду Ал-
есэ. Курыт еджапIэм къекIуалIэ цIыкIухэм я 
зэфIэкIым хэхъуэнырщ, гупсысэу есэнырщ, 
фIымрэ Iеймрэ зэхагъэкIыф хъунырщ, щIэ-
ныгъэ лъабжьэ быдэ зэрагъэпэщынырщ ди 
гуащIэр зыхуэгъэзар. Гурэ псэкIэ сыпылъы-
нущ къызагъэза дзыхьыр дагъуэншэу 
згъэзэщIэным. 

- Адыгэ лъэпкъым сыткIэ ухуэхъуапсэ-
рэ? 

- Нобэрей щIалэгъуалэм я гъащIэр ма-
мыру, къызыхэкIа лъэпкъым и пщIэр яIэту, я 
Хэкурэ я жьэгурэ ящымыгъупщэу дунейм 
 тетыну сыхуейт! Лъэпкъым сызэрыхуэ-
хъуапсэри апхуэдэ щIэблэщ. 

Епсэлъар  ГУГЪУЭТ  Заремэщ.

Анэдэлъхубзэм и IэфIыр зыгуэш

Къэбэрдей-Балъкъэрым 
и мэкъумэш IэнатIэм пэрыт-
хэм 2023 гъэм псори зэхэту 
къыщIагъэкIа продукцэм и 
процент 26,5-р фермер-
хэмрэ мэкъумэш уней 
 IуэхущIапIэхэмрэ къалъос. 
Республикэм и фермер-
хэмрэ мэкъумэш коопе ра-
тивхэм рэ я зэгухьэныгъэм 
(АККОР) и зэIущIэу Шэ-
джэм къалэм иджыблагъэ 
щекIуэкIам ар щыжиIащ 
КъБР-м мэкъумэш хозяй-
ствэмкIэ и министр Сы-
жажэ Хьэсэн. 

«КЪЭБЭРДЕЙ-Балъкъэ-
рым и дежкIэ мэкъумэш хо-
зяйствэр мыхьэнэшхуэ зиIэ 
IэнатIэщ. Къэрал, щIыналъэ 
пэхуэщIэхэм (проектхэм) я 
фIыгъэкIэ республикэм и 
мэкъу мэшыщIэхэм зыу жьы-
ныгъэфIхэр ягъуэтащ икIи 
иужьрей илъэситхум псори 
зэхэту къыщIагъэкIа продук-
цэм и куэдагъым фIыуэ ха-
гъэхъуащ. Псалъэм къы-
дэкIуэу, 2023 гъэм мэкъумэш 
продукцэу къалъэщащ псо-
ри зэхэту сом мелард 89,5-рэ 
и уасэ. Мэкъумэш продук-
цэмкIэ республикэм и про-
мышленнэ индексыр про-
центи 110,1-рэ хъуащ нэгъа-
бэ. Дауи, а ехъулIэныгъэфI-
хэм ди фермерхэм я гуащIэ 
куэд хэлъщ», - къыщыхигъэ-
щащ зэIущIэм Сыжажэ Хьэ-
сэн. 

Фермер хозяйствэхэмрэ 
уней мэкъумэш IуэхущIа-
пIэхэмрэ нэгъабэ кърахьэлIэ-
жар мэхъу республикэм 
хьэцэпэцэу къыщалэжьам и 

процент 46,5-рэ, сэхураным 
и процент 58-рэ, хадэхэкIым 
и процент 16-м щIигъу. Лырэ 
джэдкъазылу къалъэщами и 
процент 28,8-р, шэм и про-
цент 18,5-ри абыхэм къа-
лъос.

Апхуэдэ зыужьыныгъэфI-
хэр фермерхэм ягъуэтащ 
мэкъу мэшыщIэхэм къэра-
лым къарит дэIэпыкъуны-
гъэхэм я фIыгъэкIэ. Пса-
лъэм папщIэ, республикэм и 
АПК-м зегъэужьыным, къуа-
жэ щIы пIэхэр егъэфIэ-
кIуэным хуэгъэпса пэхуэщIэм 
хыхьэу  къуажэхэм автомо-
биль гъуэгухэр щыухуэн лэ-
жьы гъэри хэту, трагъэкIуэдэ-
ну къэрал, щIыналъэ бюд-
жет хэм сом меларди 3,8-рэ 
нэгъабэ къы хэкIащ. 

Къэрал дэIэпыкъуныгъэ-
хэр - грантхэр, субсидиехэр, - 
нэхъыбэу зратыр фермер 

 хозяйствэхэмрэ уней мэкъу-
мэш IуэхущIапIэхэмрэщ.

Сыжажэ Хьэсэн мэкъумэ-
шы щIэхэм ехъуэхъуащ дызы-
техьа илъэсыр яхуэугъурлы-
ну, гъавэ бэв къайхъулIэну, я 
лэжьыгъэм и хъер ялъагъу-
ну, адэкIи ефIэкIуэну. 

КъБР-м и мэкъумэшы-
щIэхэм я зэIущIэм хэтащ 
Урысейм и АККОР-м и Сове-
тым и унафэщI Максимовэ 
Светланэ, Къэбэрдей-Балъ-
къэр Къэрал мэкъумэш уни-
верситетым и ректор Апажэ 
Аслъэн, Шэджэм щIыналъэ 
администрацэм и тхьэмадэ 
Борсэ Юрэ, КъБР-м хьэры-
чэтыщIэхэм я хуитыныгъэр 
хъумэнымкIэ и уполномочен-
нэ АфэщIыж Юрэ, КъБР-м и 
АККОР-м и Iэтащхьэ Алэкъей 
Инал сымэ. 

ХЬЭЩЫКЪУЕЙ  Олег.

Илъэсым кърикIуахэм хоплъэж

щаIэта Iуэхугъуэхэм я пэжа-

Ди лэжьэгъу Истэпан Залинэ илъэс 45-
рэ ирикъуащ. Бзылъхугъэм и ныбжьыр 
къагъэлъагъуэрэт-тIэ, жызы IэнкIэ хъу-
нухэм ящIэну сыхуейт и чэзум, и пIалъэм 
ищIапхъэр ищIэу гъащIэ гъуэгуанэм те-
тым и  ныбжьыр щIибзыщIын щхьэусы-
гъуэ зэ римыIэр:  анэш хуэм и куэщIым  
щигъэкIуа, анэ дэлъ хубзэм и IэфIыр щы-
зыхищIа са биигъуэ; ар щыщIигъэбыда 
еджапIэ  (КъБКъУ-м адыгэбзэмрэ лите-
рату рэмкIэ и къудамэ); щIэныгъэ зригъэ-
гъуэтар IэнатIитIым къыщызыгъэсэ бэ-
пыф лэжьакIуэфI («Адыгэ псалъэ» газе-
тым щэнхабзэмкIэ и къудамэм и  редактор, 
«Iуащхьэмахуэ» журналым жэуап зыхь и 
секретарь). А псом ящхьэжу унагъуэ - 
еджапIэ нэхъыщхьэ щIэс пхъурэ курыт 
еджапIэм кIуэ щIалэрэ. Уна гъуэ щы жы-
пIэкIэ - ар къалэн куэд пщэрылъ къып-
щызыщIщ. 

ЗАЛИНЭ сыкIэлъоплъ, зэрылэжьа кIуэ-
шхуэм, зэрыгумызагъэм сигъэ гу фIэу, 
куэдрэ щыжесIи къохъу: «ЗыщIэ тIыкI, уи 
лъэр щIэхунущ». ЗдыжесIэми, сощIэ ар 
зэрылейр. ЦIыхум и хьэл-щэныр ихъуэжы-
фынукъым: ар е лэ жьакIуэщ, е гъащIэм 
бгъурытурэ екIуэкI гуэрщ. 

Ди лэжьыгъэм теухуауэ хузэфIэкIыр аращ 
дэркIэ нэхъыщхьэри, Залинэ къалэн щып-
щIыр псынщIэу зэфIэзыудыф, зи тхыгъэм 
еджэгъуафIэ журналистщ. Сэ зэпымыууэ 
си гуапэу къыхэзгъэщыр Залинэ и бзэмрэ 
зэры набдзэгу бдзап лъэмрэщ. Журналис-
тым а  тIур хэлъмэ - и IэщIагъэм хуэфащэу, 
тхыгъэфIкIэ ущы гугъ хъуну аращ. Интер-
вью, очерк - а  жан ритIыр фIы дыдэу къохъу-
лIэ Залинэ. Абы и щхьэу сыгъуэр зэпхыжар 
цIыху зэрифIэ фIымрэ а зытетхыхьынум и 
 гъащIэм «зэуэ зэ ры хэшыпсыхьымрэщ». 
Игу къохьэж, къо щIэрэщIэж жыпIэнщ, псэ-
лъэгъу гъэщIэгъуэн хуэзамэ, цIыхум 

Олимп джэгухэм хыхьэ 
тхэквондо лIэужьыгъуэм-
кIэ (ВТФ) Кавказ Ищхъэ-
рэм пашэныгъэр къы щы-
хьыным хуэунэтIа зэ-
хьэзэхуэ иджыблагъэ Нал-
шык къалэм и «Гладиатор» 
спорт комплексым ще-
кIуэкIащ.

ДИ РЕСПУБЛИКЭМ щыщу 

Мэлбахъуэ Тимборэ и цIэр зе зыхьэ 
къэрал Лъэпкъ библиотекэм ще кIуэкIащ 
урыс тхакIуэшхуэ, усакIуэ Пушкин Алек-
сандр къызэралъхурэ илъэс 225-рэ 
зэрырикъуам траухуа пшыхь. «Псалъэр 
фIыуэ зылъагъухэм» я клубым хэт -
хэм къызэрагъэпэща Iуэхум  кърашэ лIащ 
сабийхэр. Налшык дэт еджапIэ №9-м и 
гъэсэнхэр къеджащ  фIыуэ  ялъагъу уса-
кIуэшхуэм и сатырхэм. 

«Точка опоры» жылагъуэ Iуэху-
щIапIэм и унафэщI, «Пэрытхэм я 
зэщIэхъееныгъэ» урысейпсо зэ-
гухьэныгъэм и щIыналъэ къудамэм 
и IэщIагъэлI Къарэ Ратмир иджы-
благъэ къыхуагъэфэщащ IуэхуфI-
хэм папщIэ ят «Сможем вместе по-
бедить» урысейпсо саугъэтыр. 

ЖЫЛАГЪУЭ, псапэ Iуэхухэм Къа-
рэр илъэс 20-м щIигъуауэ хэтщ - дэ-
Iэпыкъуныгъэ хуэныкъуэхэм защIе-
гъакъуэ, щIыуэпсыр хъумэным ехьэ-
лIа Iуэхухэм жыджэру йолэжь. Абы 
езыми «ЦIыхубэ дипломатие» зы-
фIи ща Iуэхур къызэригъэпэщащи, 
абы ипкъ иткIэ къэралым и щIына-
лъэ хэр щхъуантIагъэкIэ гъэн щIыныр 
къызэрегъэпэщ. 

Ратмир Псыгуэнсу (Аруан район) 
къуажэм 1982 гъэм къыщалъхуащ, 
Налшык къалэм къыщыхъуащ. Щы-
сабийм ар и адэ Хьэзрит жыг хадэм 
щIэх-щIэхыурэ ишэу щытащ жьы къа-
бзэкIэ игъэбэуэну, спортым дри-
гъэхьэхыну. И анэ Раиси а зэманым 
псапэ Iуэхухэм пыльт. Мы Iуэхугъуэхэр 
къэплъытэмэ, гурыIуэгъуэ мэхъу Рат-
мир щIыуэпсым, спортым дезы-
гъэхьэхар, хьэрэмыгъэншэу цIыхухэр 
фIыуэ лъагъуныр хэзып-щар и адэ-
анэр зэрыарар. Жылагъуэ лэжьы-
гъэм ар дихьэхащ 2000 гъэхэм. Абы 
щыгъуэм волонтёр зэгухьэныгъэхэр 
иджыри щыIэтэкъым. Ар студентт. 
Лъы итыну кIуэри, абыкIэ къыщIид-
защ. Иджыпсту Къарэр Урысейм 
щIыхь зиIэ и донорщ. Ратмир курыт 
школ нэужьым зэуэ еджапIэ 
 нэхъыщхьитIым - БизнесымкIэ Къэ-
бэрдей-Балъкъэр институтымрэ Эко-
номикэмкIэ Москва къэрал универ-
ситетымрэ - щIэхуэри, тIури ехъу-
лIэныгъэ иIэу къиухащ.

Москва щеджэу Налшык къигъэзэ-
жа нэужь, ар «ЩIалэгъуалэм я гу-
гъуехьхэмкIэ институт» Къэбэрдей-
Балъкъэр щIыналъэ зэгухьэныгъэм 

Адыгэ щэнхабзэм хэлъ хьэныгъэфI хуэхъу-
ну иджы ри зы фильм гъуэ зэ джэ дунейм 
къытехьащ мы махуэхэм. Ставрополь щIы-
налъэм щыIэ «Адыгэхэр» шэрджэс щэнхаб-
зэ центрым и унафэщI Шыбзыхъуэ Юрэ и 
жэрдэмкIэ, сценарийр итхащ икIи трихащ 
КъШР-м щыщ журналист щIалэ Чэнджэща-
уэ Артур, операторыр Къумыкъу Русланщ. 

«АДЫГЭХЭМ я пасэрей щэнхабзэр» доку-
ментальнэ фильмыр Iыхьищу зэхэтщ: «Iуэ-
рыIуатэ», «Макъамэ», «Къа фэ». Ижь-ижьыж 
лъандэрэ ди лъэпкъым къыдекIуэкI хабзэ да-
хэр, тхыдэр, Iуэ рыIуатэр, щIэныгъэр, Iэпэ-
Iэсагъэр, хьэл-щэныр, шыфэ лIыфэр - куэдым 
удихьэхыу и гугъу щащI мы фильмым Iуэхум 
хэзыщIыкI IэщIагъэлI хэмрэ щIэныгъэлIхэмрэ. 
Лъэп къыр зэрыбей хъугъуэ фIыгъуэхэр, нобэ 
зэрыгушхуэ лъапIэныгъэхэр телевизореплъ-
хэм хуаIуатэ адыгэ ду нейм щыцIэрыIуэ лэжьа-
кIуэш хуэхэу, абы и щэнхабзэм хэлъхьэныгъэ 
ин хуэ зыщIахэу ХьэIупэ ДжэбрэIил, ГъукIэ За-
мудин, Унэрокъуэ Рае, Ащхъуэт Беслъэн, Атэ-
бий Игорь, Хьэджей Аслъэн, ЛIыбзу Аслъэн, 
Ашэбокъуэ Азэмэт, КIэрэф Тембулэт, 
 Хьэ   бэчыр Хьэбиб, Щауэжь Хьэжмурид сымэ. 
Адыгэ щэнхабзэмрэ гъуазджэмрэ зэ ры зэ-
фIэувар, къикIуа гъуэ гуанэр, нобэ игъуэта 
зэхъуэ кIыныгъэр, къыхэна купщIэр дахэу ди 
пащхьэ къралъхьэжащ ди лъэпкъэгъу зэчии-
фIэхэм. Абыхэм ящыщ дэтхэнэ зыри зы махуэ 
къызэ те мыувыIауэ йолэжь зи гугъу тщIы Iуэхур 
гъэкIуэтэным, щIэблэм я деж нэхьэсыным, 
лъэпкъ хъугъуэфIыгъуэр хъу мэным, зегъэу-
жьыным. 

Фильмым и купщIэр куущ, хъыбар гъэщIэ-
гъуэн куэд къы щыбощIэ, лъэныкъуэ куэдкIэ 
уеузэд, гушхуэныгъэ къып хелъ хьэ. 

- Ди центрым сыт щыгъуи адыгэм ехьэлIа 
Iуэхугъуэ зэ мылIэужьыгъуэхэр къызэригъэ-
пэщ хабзэщ. Ауэ панде мием и лъэхъэнэм, 
цIыху Iув зэхэпшэу зэIущIэхэр ебгъэ кIуэкI 
щымыхъум, дэ хэкIыпIэу къэдгупсысащ ди 
лъэпкъым, псом хуэмыдэу щIэблэм, къы-
хуэщхьэпэн фильмхэр тетхыну. Къапщтэмэ, 
къыдэ кIуэтей щIэблэм къызыхэкIар ящIэжу, я 
хабзэмрэ тхыдэмрэ щыгъазэу къэбгъэхъу-
нымкIэ, цIыхуи 100 - 200 хуэдиз  зы хэт зэхы-
хьэхэр ебгъэ кIуэ кIыным нэхърэ нэхъ Iэма-
лыфIу къыщIэкIащ ин  тернетым зыщиужьа ди 
зэманым фильм тепхыу абы  къиплъхьэныр. 
БлэкIа илъэсиплIым къриубыдэу дгъэ хьэзыра 
фильмхэм цIыху минипщIхэр еплъащ икIи 
щхьэпэ зэращыхъуар куэдым къыт хуатх 
зэпытщ», - жеIэ Шыбзы хъуэ Юрэ. 

Центрым и унафэщIыр сыт щыгъуи ху-
щIокъу щIэщыгъуэ гуэр утыку кърихьэну, 
IэщIагъэлI зэмылIэужьыгъуэхэр къригъэ бла-
гъэурэ лъэпкъым дежкIэ мыхьэнэ зиIэ Iуэху-
гъуэхэр къызэригъэпэщыну. Абыхэм ящыщ зы 
Iэмалщ документальнэ фильмхэр. 

- Ахэр зытеухуар сэр-сэру си щхьэм къохьэ. 
Мыпхуэдэ зыгуэр диIарэт щыжысIэм деж, нэ-
гъуэщIхэм трахауэ диIэрэ димыIэрэ, интерне-
тым илърэ-имылърэ щIызопщытыкIри, итIанэ 
Iуэхум сыхуожьэ. Псом япэу тетхауэ щытащ 
«Адыгэ гъуазджэм и дунейм» фильмыр. Абы 

къыщыгъэлъэ гъуащ лъэпкъ IэпэIэсэхэмрэ 
IэпщIэлъапщIэхэмрэ я лэ жьыгъэр. Адыгэм 
игъа щIэ лъан дэрэ къыдекIуэкI Iэ щIа гъэ хэм 
топсэлъыхь, къагъэ лъагъуэ, и щэхухэр къа -
Iуа тэ дэрбзэрхэм, арджэныщIхэм, нэгъуэщIхэ-
ми. 

ЦIыху куэдым телъыджэ ящыхъуащ «Веко-
вые традиции моздокских  ка бардинцев» доку-
ментальнэ фильмри. Илъэс 250-рэ и пэкIэ 
Джылахъстэнейм иIэп хъукIыу Тэрч и сэмэгу-
рабгъу Iуфэм, Мэздэгу щетIысэха къэ-
бэрдеипщхэмрэ абыхэм я блыгущIэтхэмрэ 
къатепщIы кIауэ нобэ а щIыналъэм ис ди 
къуэш хэмрэ шыпхъу хэмрэ я щыIэкIэ-псэукIэм 
теу хуа фильмым мэздэгу ады гэхэм я Iуэху-
щIафэ, шыфэ лIы фэ, псэукIэр утыку  кърехьэ.  
Хуабжьу хъыбар куэд икIи гъэщIэгъуэн щызэ-
хуэхьэсащ абы. Тхыдэми ды хуеп лъэкIыжащ, 
иджырей гъа щIэри къэдгъэлъэгъуащ, я 
псэукIэм епха Iуэхугъуэхэри зэдгъэщIащ. Куэд 
щыгъуазэкъым мэздэгу адыгэхэм дин 
зэмыщхь зэрызэрахьэм - иныкъуэр му-
слъымэнщ, ины къуэр чыристанщ. Чыристан-
хэм члисэр я тхьэелъэIупIэщ, мус лъымэнхэр 
мэжджытым йокIуалIэ, ахэр зыдэт къуа жэхэр 
гъунэгъу дыдэу зэ пэ щысщ. Ауэ зыщ нэ-
хъыщхьэр - муслъымэнхэри чы рис танхэри 
гурэ псэкIэ адыгэщ, зэрахьэр адыгэ хабзэщ, 
зэ рыпсалъэр адыгэбзэщ. Ахэр псори нэхъ гъ-
унэгъу зэхуэ зы щIыр адыгагъэращ. Арагъэнщ 
тетха фильмым купщIэ хуэхъуари, нэхъ хуаб-
жьу цIыхухэр щIеплъари. ЩIыналъэкIэ 
дызэпэмыжыжьэу, ауэ ди хъыбар апхуэдэу 
зэры мыщIэу дыкъекIуэкIащ мэздэгу 
адыгэхэмрэ дэрэ. Сэ сытым дежи сфIэгъэщIэ-
гъуэнт абыхэм я псэукIэр, муслъымэнрэ чы-
ристану зэры зэхэсыр, я къекIуэкIыкIам и 
тхыдэр, нэгъуэщIхэри. Ди щэнхабзэ центрыр 
Дунейпсо Адыгэ Хасэм хыхьа нэужь, Мэздэгу 
жылагъуэ зэгухьэныгъэри къыхагъэхьати,  
абы ды щызэрыцIыхуащ, хъыбархэр зэIэпытх 
хъуащ, уеблэмэ махуэшхуэхэр, зэIущIэхэр ди 
щхьэусыгъуэу дызэкIэ лъо кIуэ, дызэдолажьэ, - 
къыддогуашэ Юрэ. 

ЩIалэм зэрыжиIэмкIэ, тхылъ хэр ерыщу 
къыщамыщтэж зэманым щIалэгъуалэр ап-
хуэдэ фильмхэмкIэ нэхъ къыпхудохьэх, абы 
еплъам  къилъыхъуэу щIедзэ тхыдэм, щэнхаб-
зэм, IуэрыIуатэм ятеу хуауэ щыIэхэр, нэхъ 
гъунэ гъуу зрегъэцIыху къызыхэкIа лъэпкъыр. 
«Дэ иджыпсту ды зыхэпсэукIыр щэнхабзэ куэд 
щызэрыхъа дуней зэIухащ. Аращи, ныбжьы-
щIэхэм гуп сысэ куэд ягу къэкIынущ, лей 
куэдым кIэлъыплъынущ, мыхъумыщIэхэм ди-
хьэхынущ, нэгъуэщI лъэпкъхэм я хабзэхэр 
тыншу къащтэфынущ. Ахэр къызэрыпхуэгъэу-
выIэнур, къызэрыдэпхьэхыфынур нэрылъа-
гъуу щыт, интернетым епха мы IэмалхэмкIэщ. 

«Адыгэхэм я пасэрей щэнхабзэр» докумен-
тальнэ  филь мыр щагъэлъэгъуэнущ «Ар-
хъыз-24» телеканалым (КъШР), апхуэдэу 
«1КъБР» каналым мазаем и 25-м сыхьэт 20-рэ 
дакъикъэ 20-м къитынущ, ОТР-мкIэ гъатхэпэм 
и 3-м сыхьэт 17-рэ дакъикъэ 20-м къигъэлъэ-
гъуэнущ. ИужькIэ интернеткIэ хэти еплъыфы-
нущ. 

НЭЩIЭПЫДЖЭ Замирэ.

Сыт хуэдэ IэщIагъэра 
жы лагъуэм дежкIэ нэхъ 
мы хьэнэшхуэ зиIэр? А уп-
щIэм жэуап пыухыкIа еты-
гъуейщ, ауэ шэч къытед-
мыхьэу жы тIэфынущ 
узыншагъэр хъу мэнымкIэ 
IэнатIэм пыщIахэр абы хэм 
зэ ращыщыр. Дэ къытхэт 
къыщIэкIынкъым сыма-
джэщ бжэIупэ Iумыхьа, 
 дохутыр хуэ ныкъуэ мы-         
хъуа. 

МЫ тхыгъэр зытеухуа, 
Нал шык къалэ дэт сыма-
джэщ №2-м и лэжьакIуэхэ-
ми куэ дым зэрызыхуагъа-
зэм ды щыгъуазэщ икIи 
ялъэ кIыр зы хуамыщIэ яхэт-
къым зи щхьэр абыхэм езы-
хьэлIэхэм. Дэри дащыщщ  а 
цIыху щыпкъэхэм я дэI э-
пыкъуныгъэ, гулъытэ зы-
лъы сахэм.

Мы гъэм щIышылэм 17-м 
ди анэ Евсей (Гуэнгъэпщ) 
Ма русэ Цуцэ и пхъур къыте-
хуэри, а сымаджэщым и 
 хирургие къудамэм щIэхуат. 
ИкIи, ди псалъэм егъэле-
иныгъэ лъэпкъ хэдмылъхьэу 
жытIэнщи, япэ дакъикъэхэм 
къы щы щIэдзауэ дохутыр-
хэри абыхэм я дэIэпы-               
къуэ гъу хэри яужь ихьащ ди 

ФIым фIы къыпокIуэ
епхауэ жылагъуэ Iуэхухэм елэжьыным 
иужь ихьащ - школхэм къыщызэри-
гъэпэщырт щIалэгъуалэр афияным, 
фадэм, тутыным пэIэщIэ щIыным те-
ухуа дерсхэр.

IуэхущIафэхэр

РАТМИР зэпымыууэ псапэ щIэным 
хэтщи, хуэныкъуэхэм, унагъуэ хуэ мы-
щIахэм, зи нэм имылъагъухэм - зы-
зыщIимыгъакъуэ, и Iэр зылъимы-
гъэIэс щыIэкъым. Iуэхугъуэ нэхъ ину 
Ратмир япэу зригъэхъулIар къихьа 
 саугъэтымкIэ республикэм и интер-
натхэм щIэсхэм папщIэ футболымкIэ 
зэ пеуэшхуэ къазэрыхузэригъэпэ-
щарт. А Iуэхум и фIыгъэкIэ интернат-
хэм спорт IэмэпсымэхэмкIэ яхуэуп-
сат.

- Илъэс 25-м ситу къысхуихуащ, ма-
хуэгъэпсхэр уэрамым щытщэурэ, абы 
къыщIэкIа ахъшэмкIэ лышхым щеIэ-
зэ сымаджэщым папщIэ хущхъуэхэр 
зыдалъ хьэ щIыIалъэ къэтщэхуну. 
Апхуэдэуи Налшык къалэм и зы 
хьэблэм сабий джэгупIэр зыхуей 
щыхуэдгъэзауэ сощIэж, - жеIэ Къа-
рэм.

ИкъукIэ лэжьыгъэшхуэу къэплъытэ 
хъунущ Ратмир иригъэкIуэкI «Зэныб-
жьэгъугъэм и лъэс лъагъуэ» Iуэхури. 
«Псом нэхърэ нэхъ сыщогуфIыкI 
къэралым и щIыпIэ зэмылIэужьы-
гъуэхэм жыг хадэу (лъэс лъагъуэу) 15 
къызэрыщызэIутхар. Ди щIалэгъуа-
лэр ди гъусэу, адрей щIыналъэхэм 
докIуэри, зэгъусэу жыгхэр хыдосэ. 
Япэ дыдэ лъэс лъагъуэр Владикавказ 
и Мылылъэ уардэунэм и Iэгъуэбла-
гъэм деж къыщызэдгъэпэщат. ЩIы-
налъитIым я зэныбжьэгъугъэм и 
щIыхь кIэ, жыг теплъэ зиIэ розэм 
хуэдэ (сирийская роза) тшэри щыхэт-
сащ. Апхуэдэ лъэс лъагъуэхэр Ин-
гушым, Шэшэным, Волгоград, Крас-
нодар, Ставрополь щыдиIэщ, - дыще-
гъэгъуазэ щIалэм. - Санкт-Петербург 

и Малоохтинскэ зыгъэпсэхупIэм 
 къа лэр щхьэхуит къызэращIыжрэ 
илъэс 70 щрикъум ирихьэлIэу жыгхэр 
щыхэтсауэ щытащ. Беслъэн къалэм, 
«Щыгъуэм и Жыг» фэеплъым пэ-
гъунэгъуу, «МелыIычхэм я мэз цIыкIу» 
щыдгъэтIысащ (жыг 334-рэ къызэ-
щIеу быдэ: 2004 гъэм щIэпхъаджа-
щIэхэм я зэранкIэ апхуэдиз хэкIуэ-
дат). Мы Iуэхум ди хьэуар къабзэ зэ-
рищIынум къыдэкIуэу, щIыналъэ 
зэхущытыкIэхэр егъэфIэкIуэнри, ди 
тхыдэмрэ фэеплъхэмрэ хъумэнри и 
лъабжьэу къызолъытэ».

Иужьрейуэ Ратмир къигупсыса 
IуэхуфIхэм ящыщщ «ГуапагъэкIэ зэ-
дэгуэшэн» зыфIищар. Къэбэрдей-
Балъкъэрым цым елэжь бзылъхугъэ 
Iэп щIэлъапщIэхэм ящI щыгъын 
 хуабэхэр абы ирегъашэ Урысейм 
щIыIэр нэхъ здэщыIэ и щIыпIэхэм - 
Нарьян-Мар, Архангельск, Пермь 
щIыналъэхэм - абыхэм щыIэ интерна-
тхэмрэ жьы хъуахэм я унэхэмрэ. 

Къарэм и лэжьыгъэхэм ящыщу 
щхьэхуэу утепсэлъыхь хъунущ зи хэ-
кур зыбгынэн хуей хъуахэм защIэ-
гъэкъуэныр къызэрызэригъэпэщым. 
Сирием къиIэпхъукIыу Къэбэрдей-
Балъкъэрым къэкIуахэм гууз-лыуз 
яхуиIэу, илъэс зыбжанэкIэ ахэр щы-
гъынкIэ, хьэкъущыкъукIэ, унэлъащIэ-
хэмкIэ къызэгъэпэщыным хэлIы фIы-
хьащ Ратмир («Унэ зэгъэпэща» зы-
фIища Iуэхум ипкъ иткIэ). «Зэгуэрым 
къытхуихуащ щыгъын дэлъхьапIэр  
11-нэ къатым къетхьэхын хуейуэ… ма-
хуэ псо абы текIуэдат, ауэ ар зыхуэтша 
унагъуэм дежкIэ псапэт. Сирием 
 къиIэпхъукIахэм ящыщ зы унагъуэм 
щIэсхэр щIым щылъу жейти, жэщыр 
сыхьэт 12-м нэсауэ гъуэлъыпIэхэр 
яху зэпкърытлъхьэри, япэу тэмэму 
нэху къекIат. ИужькIэ Iуэхур нэхъ зэ-
теубла хъури, Украинэм, Палестинэм 
къикIахэм къэралыр дэIэпыкъуэ-
гъушхуэ яхуэхъуащ, - жеIэ Ратмир.

Налшыкдэсхэм я гум емыхуэбылIэу 

къэнакъым, КъБР-м Тхылъ еджэныр 
фIыуэ зылъагъухэм я зэгухьэныгъэр 
и гъусэу, Ратмир Къэбэрдей уэрамым 
усакIуэ гъуэзэджэ Къэшэж Иннэ и 
усэр къызыхэIущIыкIа скульптурэ 
щыгъэувыныр къызэрызэригъэпэща-
ри.

Саугъэтым теухуауэ
- «Сможем вместе победить» сау-

гъэтыр къыхэзылъхьар «Аргументы 
недели» къыдэкIыгъуэрщ. Газетым и 
редактор нэхъыщхьэр къэпсалъэри, 
сыщигъэгъуэзат УФ-м и Жылагъуэ 
палатэмрэ ТекIуэныгъэм и музеймрэ 
а Iуэхур къызэрыхалъхьар, абы 
сыхэтыну сыкъызэрагъэлъэгъуар. 
АрщхьэкIэ ар къысхуагъэфэщэным, 
пэжыр жысIэнщи, сыпэплъатэкъым. 
Псапэ щIэным зыгуэр къыпэкIуэн 
 хуейуэ къэслъытэркъым, ауэ цIы-
хухэм зи ужь уитыр къыбдаIыгъыу 
щып лъагъукIэ, нэхъыбэж зэрып щIэ-
ным ухуегъэпабгъэ. Сэ си гъащIэр мы 
лэжьыгъэм быдэу еспхащ икIи си 
фIэщ мэхъу фIым фIы къы зэ ры-
пэкIуэр, Iейм ар зэрытекIуэр, - жеIэ 
Къарэм.

БАГЪЭТЫР  Луизэ.

къэнакъым, КъБР-м Тхылъ еджэныр 

Адыгэ
щэнхабзэм
драгъэхьэх

Мыщхьэхыр  мэунэ

яхуиIуэ тэфын акъылрэ  ехъулIэныгъэрэ зи-
Iэм и Iуэху зыщигъэгъуэ замэ. Журналисти-
кэм ар и хабзэщ - «махуэм и лIы хъужь» уиIэн 
хуейщ, уи къалэмыр къы хуэпщтэну упIа-
щIэу. Аращ ди лэжьыгъэр гъэ щIэгъуэн зы-
щIыр, аращ газетхэмрэ журналхэмрэ цIыху-
хэр щIэзыгъэупщIэр. 

Унагъуэр, уи лъапсэр зыхуей хуэб гъазэу, 
уи лэжьыгъэкIэ губгъэн къыумыхьу  ду нейм 
утетмэ, гъащIэ пхуэфащэу аракъэ?! Залинэ 
дэ лажьэ псори дохъуэхъу гъащIэм гу щи-
хуэну, и мурадхэр къехъу лIэну, и тхыгъэхэр 
кIуэ пэтми нэхъ куп щIафIэ хъууэ и Iэна-
тIэхэм пэрытыну.

ШИРДИЙ Маринэ,
«Адыгэ псалъэ» газетым и редактор 

нэхъыщхьэм и къуэдзэ.

ГъащIэр дзыхь зыхуащIхэр
анэр къызэры рагъэлыным. 
Хи рур гие къу дамэ №2-м и 
 уна фэщI Мыс рокъуэ Му-
хьэмэд Мухьэмэд и  къуэмрэ 
хирург Уэщро Муслъим Му-
Iэед и къуэмрэ сы маджэ 
хьэ лъэхэр ямыщыпэ лъа-
гъуми, ди анэм и ныбжьми 
тегузэвыхьырт. Илъэс 87-рэ 
зи ныбжь нанэм хуэшэчыну 
опе рацэ гугъур? ЕпIэщIэ-
кIыни хуейт - дэтхэнэ дакъи-
къэми куэд елъытат икIи 
ахэр тегушхуэри ящIащ.

Абыхэм дэ къытхуащIар 
пса лъэкIэ къэIуэтэгъуейщ - 
псэзэпылъхьэпIэ ихуар абы 
 къипшыныр, бгъэхъужы-
ныр телъыджэкъэ? АтIэ а 
телъы джэр яхузэфIэкIащ 
узым иубы дахэм я гузэвэ-
гъуэр ящхьэ щыхыным къы-
хуигъэ щIа а дохутыр Iэзэхэм 
икIи ди мамэ къызэфIа-
гъэувэжащ. Алыхьышхуэм 
шыкур худощI а цIыху гъуэ-
зэ джэхэм, зи Iэ щIагъэмрэ 
щIэн ыгъэмрэ шэч къы зы-
тумыхьэжынхэм ди анэр з э-
рапэщIэхуам щхьэкIэ.

ФIыщIэ мыухыж яхудощI 
Мысрокъуэ Мухьэмэд, Уэщ-
ро Муслъим, медсестрахэу 

Шыпш Рае, Хъурзокъуэ 
 Анетэ сымэ, хирургие къуда-
мэм и  медсестра псоми, 
апхуэдэуи реанимацэ къу-
дамэм щы ла жьэхэм. Абы-
хэм я псалъэ  къудейри хущ-
хъуэ пэлъытэу зэрыщытыр 
зыхищIащ ди анэм. Ахэр я 
Iэ щIагъэм хуэIэзэщ, жэуап-
лыныгъэ яхэлъу я IэнатIэм 
бгъэдэтщ, цIыхум и узыр 
гурэ псэкIэ зыхащIэу, сы-
маджэхэм гуапэу, гумащIэу 
яхущыту. Апхуэдэхэрщ              
цIы хум нэхъ лъапIэ дыдэу 
иIэр - гъащIэр - дзыхь зы-
хуэпщI хъуну къалъытэхэр.

Псалъэ гуапэ хужытIэну 
дыхуейщ сымаджэщым и 
 дохутыр нэхъыщхьэ Тогу -
заевэ Залинэ Хьэдис и 
 пхъум. Абыи и фIыщIэшхуэ 
хэлъщ сымаджэщым до-
хутыр Iэ зэхэр, медсестра Iэ-
пэщабэхэр зэдэIэпыкъуу, 
зэры лъытэу, пщIэ зэхуащIу 
зэрыщы зэ дэ лажьэм.

Я IэщIагъэм и хъер ялъа-
гъуу, цIыхухэм зэрахуэупсэ 
фIыгъуэхэр минкIэ бэ гъуауэ 
къахэхъуэжу псэуну, лэжьэ-
ну ди гуапэщ зи сэбэп къы-
дэкIа псори.

ЕВСЕЙ Марусэ 
и унагъуэр.

Малкэ къуажэ.

Пушкиным  и  усэхэм  къоджэ

ЦIЫКIУХЭР щагъэгъуэзащ Пушкиным и 
сабиигъуэм, лицейм щыщIэса зэманым 
 теухуауэ щыIэ хъыбархэм. ШколакIуэхэм 
гъэщIэгъуэн ящыхъуащ сабийхэм папщIэ 
тха кIуэм и Iэдакъэм къыщIэкIахэм теу-                  
хуауэ къыжраIахэр, гъэм и зэманхэм 
 ящыщу Пушкиныр псом нэхъыбэрэ бжьы-
хьэм зэрыхуэусар, нэгъуэщI куэди. 

ГЪУЭТ  Синэ.
Сурэтыр  Къарей  Элинэ  трихащ. 

ФымыцIыхухэм дзыхь яхуэвмыщI
Зы жэщ-махуэм къриубыдэу гъэпцIакIуэхэм рес-

публикэм щыпсэу цIыхуищым IэщIагъэкIащ сом    
201310-рэ.

ИЛЪЭС 66-рэ зи ныбжь прохладнэдэсым зыкъыпа - 
щIащ Iуэхутхьэбзэхэр зэфIэзых центрым и лэжьакIуэу жы-
зыIахэм икIи и банк картэр нэгъуэщIхэм къамыгъэ-
сэбэпыфын хуэдэу хуащIыну къагъэгугъэщ, дзыхь зыхура-
гъэщIри, абы узэрихьэфыну щэхухэр жрагъэIащ, сом мин 
42-рэ езыхэр зыхуей картэм ягъэкIуащ. 

Пролетарскэм щыпсэу, илъэс 20 зи ныбжь щIалэм 
лэжьапIэкIэ къигъэгугъэу къепсэлъам и телефоным 
приложе ниещIэ трыригъэтхэну къыхуигъэлъагъуэри, сом 
мини 10 фIэкIуэдащ. 

Илъэс 25-рэ зи ныбжь, Тэрч районым щыпсэум банкир 
нэп цIым къыхуигъэуври, «счет шынагъуэншэм» сом 
149310-рэ игъэкIуащ. 

Уголовнэ Iуэхухэр къаIэтащ.
Полицэм фигу къегъэкIыж:
Банкым, хабзэхъумэ IэнатIэхэм я лэжьакIуэхэм зэи 

цIыхухэм хуагъэлъэгъуэнукъым я ахъшэр яхъумэн папщIэ 
«шынагъуэншэ» счетым ягъэкIуэныр. 

 ФымыцIыхухэр къэпсалъэрэ фи телефоным програм-
мэщIэ фхутратхэну къыфхуагъэлъагъуэмэ, дзыхь яхуэв-
мыщI, фи банк картэм фызэрихьэри зыми яжевмыIэ. 

ПIатIронхэр, наркотикхэкI
Урысей МВД-м Iуащхьэмахуэ районым щиIэ къуда-

мэм, Урысей гвардием и управленэу КъБР-м щыIэм, 
Урысей гвардием КъБР-м щиIэ къудамэм и СОБР-м я 
лэжьакIуэхэм, абыкIэ хуитыныгъэ яIэу, Тырныауз къа-
лэм щыпсэум, мызэ-мытIэу суд зытращIыхьа, илъэс 34-
рэ хъум, и хэщIапIэр къыщащым къагъуэтащ зэрихьэну 
зыхуимытхэр.

ПЭШЫМ щихъумэ пхъуантэм полицейхэм къыщагъуэ-
тащ пIатIрон 31-рэ. Шэнтжьейм кърахащ къэ кIыгъэмэ 
къызыхих пкъыгъуэ. Экспертхэм къызэралъытамкIэ, ар 
марихуанэщ, грамми 107,6-рэ хъууэ. 

ЦIыхухъум жиIащ щIэпыр езым къигъэсэбэпыну нэгъа-
бэ и щэкIуэгъуэм зэхуихьэсауэ зэрихъумэр, пIатIронхэр  
къигъуэтауэ, ауэ щIыпIэр къимыгъэлъэгъуэфыну. 

Шэч зыхуащIым теухуа уголовнэ Iуэху къаIэтащ. 

Iэщэ къыкъуах
Урысей ФСБ-м и управленэу КъБР-м щыIэм, КъБР-м 

щыIэ МВД-м я лэжьакIуэхэм, Урысей гвардием КъБР-м 
щиIэ къудамэм и СОБР-р я щIэгъэкъуэну Налшык къа-
лэм, Ашуровым и уэрамым щаубыдащ, нэхъапэм суд 
зытращIыхьа, илъэс 31-рэ зи ныбжь нарткъалэдэсыр. 
Ар къыщащым, и бгырыпхым къыфIахащ Макаровым и 
кIэрахъуэм ещхь, шэуэ 8 зэрылъыр. Яубыдам жиIащ ар 
тхьэмахуэ ипэкIэ псы Iуфэм деж къызэрыщигъуэтар. 

ЭКСПЕРТИЗЭМ къызэригъэлъэгъуамкIэ, шэч зыхуа-
щIым къыкъуахар травматик кIэрахъуэщ, шэ дыдэхэри 
ириб гъауэ хъун хуэдэу зэрахъуэкIауэ, апхуэдэуи Макаро-
вым и кIэрахъуэм и пIатIрону 8. 

Налшык къалэм щыIэ УМВД-м полицэм и къудамэ 
 №2-м дознаниемкIэ и IэнатIэм шэч зыхуащIым теухуа 
 уголовнэ Iуэху къиIэтащ УФ-м и УК-м и 222-нэ статьям и 
1-нэ Iыхьэм ипкъ иткIэ. Хабзэм къызэригъэувымкIэ, ар 
илъэси 3-м къыщыщIэдзауэ илъэси 5-кIэ ягъэтIысынкIэ 
мэхъу. 

БАХЪСЭН  Азэмэт.

къыщыгъэлъэгъуащ лъэпкъ IэпэIэсэхэмрэ

кадетхэм я зэпеуэм япэ 
увыпIэр къыщахьащ Къып 
Эмилие (кг 29-рэ), Пщы-
хьэщIэ Эстеллэ (кг 47-рэ), 
Басовэ Викторие (кг 59-рэ) 
сымэ.

Самедовэ Алинэ (кг 41-рэ), 
Iусен Руслан (кг 33-рэ), Хъу-
рей Инал (кг 37-рэ), Щоджэн 
Басир (кг 41-рэ) сымэ етI уа  
нэ хъуащ.

Домбеякъ медалхэр къа-
хьащ Теувэжыкъуэ Руслан 
(кг 33-рэ), Хъуэст Арианэ (кг 
47-рэ), Орловэ Марие (кг 55-
рэ), Пэфыф Эвелинэ (кг 59-
рэ), Малкандуев Дамир (кг 
42-рэ), Филимонов Савелий 
(кг 65-рэ) сымэ.

Къэбэрдей-Балъкъэрым и 
командэр «Пять колец» 
спорт академием и гъэсэн-
хэщ.

ХЬЭЩЫКЪУЕЙ Олег.

Пашэныгъэм хущIэкъуу

Лъэпкъ  Iуэху

яхуиIуэтэфын акъылрэ ехъулIэныгъэрэ зи-

Мэлбахъуэ Тимборэ и цIэр зезыхьэ ЦIЫКIУХЭР щагъэгъуэзащ Пушкиным и

